
ОБСЕ ВО ФОКУСОТ

РЕДАКЦИСКИ ДИСКУРС

Во Скопје од 30 ноември до 1 декември 2023 година беше успешно одржан    
30-от Министерски совет на Организацијата за безбедност и соработка во 
Европа (ОБСЕ), на кој претседаваше Република Северна Македонија. Нашата 
држава во текот на 2023 година беше претседавач на највисокиот форум 
на државите од Ванкувер до Владивосток ,за соочување со заканите по 
безбедноста и за отворање и реализирање на проекти за соработка. Состанокот 
на Советот беше најголемиот дипломатски и мултилатерален собир што 
досега e одржан кај нас. Особен успех на македонскиот дипломатски состав, 
предводен од министерот за надворешни работи, Бујар Османи, е што во 

услови на актуелни воени судири беа надминати опасностите за згаснување 
на ОБСЕ. Притоа, на овој собир, на кој се решава со консензус, едногласно 
беше усвоен предлогот Малта да го преземе претседавањето во 2024 година, 
беа потврдени носителите на другите врвни функции во Организацијата, а 
беа усвоени и други значајни документи за развој на инструментите поврзани 
со соработката и безбедноста во Европа.

Останува впечатокот дека РС Македонија има капацитет за организирање 
и успешно одржување на еден ваков собир со значајна дипломатско-
геополитичка тежина, токму во време на распламтени тензии, страотни 
човечки страдања и материјални разорувања заради агресијата на Руската 
федерација врз Украина и судирот на Блискиот Исток. Самиот факт дека во 
Скопје, главниот град на мала европска држава, чиј народ како ретко кој со 
мирољубиви средства ги совладуваше пречките за своето етаблирање како 
суверен меѓународен субјект, дојдоа сите министри за надворешни работи 
на членките на ОБСЕ и беа донесени споменатите одлуки, говори за добро 
димензионирање на реалната потреба на европските земји за изнаоѓање 
методи за зачувување на мирот и за развој на соработката на континентот.

Како и на други мултилатерални собири од овој вид, решенијата што 
се донесуваат со консензус, бараат од членките голема доза подготвеност 
за компромиси, макотрпна работа и изнаоѓање заеднички именител за 
одржување на зацртаната траекторија, што е самата идеја за постоење на вакви 
организации. Собирот во Скопје ниту имаше за цел да ги реши актуелните 
тензии, ниту воените пресметки, но создаде поволна атмосфера за нивно 
беневолентно анализирање и работни услови за изнаоѓање мирољубиви 
средства за нивно решавање преку преговори.

Медиумското покривање на работата и настаните околу Самитот на ОБСЕ 
во Скопје беше на завидно ниво, иако беше присутно големото очекување на 
новинарската заедница за евентуална средба на министрите на западните 
земји, а пред сѐ на државниот секретар на САД Блинкен со рускиот министер 
за надворешни работи Лавров, што се покажа како нереално во дадениот 
геополитички момент. Меѓутоа, тој интерес на јавноста претставуваше и 
порака кон најзначајните светски сили дека нивна должност е да ги преземаат 
сите средства за избегнување на чекори кои го загрозуваат мирот и соработката 
во Европа и пошироко.

Се потврди впечатокот дека една мала и мирољубива земја може да биде 
домаќин за средби и настани кои имаат влијание врз глобалните светски 
предизвици. Во случајов РС Македонија, со своите објективно лимитирани 
капацитети, успеа да го демонстрира напорот на малите земји за нивен 
активен однос кон барањата на народите за создавање клима на солидарност 
и соработка и за мирољубиво решавање на споровите.

30-ТИ МИНИСТЕРСКИ СОВЕТ НА ОБСЕ, СКОПЈЕ

Димитар КОВАЧЕВСКИ, 
претседател на Владата на Република Северна Македонија 

Претседателот на Владата 
на Република Се верна Македонија, 
Димитар Ковачевски на 30 но
ем ври 2023 година се обрати и 
го отвори 30от Ми нистерски 
совет на ОБСЕ, кој се одржува 
во Скопје. Северна Македонија во 
2023 година е земја претседавач со 
најголемата светска ре гионална 
без бедносна организација. 
Слоганот на прет се да вањето на 
нашата држава беше „За луѓето 
се работи“, токму луѓето беа 
движечката сила која нè водеше за 
време на нашето претседавање.

„Ми претставува чест и задоволство да се обратам на 30-от Министерски совет 
на ОБСЕ, во нашиот главен град Скопје.

Северна Македонија е позната по гостопримството и искрено се надевам дека 
вашите впечатоци овие денови ќе го потврдат тоа.

Вложивме големи напори да овозможиме продуктивен амбиент за овој 
еминентен собир на министри и високи претставници на 57-те земји учеснички 
и 11-те партнери за соработка, како и на Генералната секретарка Хелга Шмид и 
претставниците на секретаријатот, Парламентарното собрание, автономните 
институции, теренските мисии, специјалните претставници на Претседавачот, 
како и на меѓународните организации и други релевантни фактори.

Овој настан е кулминација на нашето овогодишно претседавање со ОБСЕ, кое 
и во редовни околности, верувам ќе се согласите, не е лесен ангажман. Но, кога во 
де кември 2020 година, со консензус ни беше доделена честа да управуваме со оваа 
најголема регионална безбедносна Организација, тешко кој можеше да предвиди 
дека пред нас ќе имаме вакви турбуленции и предизвици во регионот на ОБСЕ и 
пошироко. Како во поглед на тешкиот геополитички контекст и ескалацијата на 
безбедносните предизвици, така и во однос на функционалноста и иднината на 
самата Организација.

Визијата на ОБСЕ, како платформа за кооперативна и сеопфатна безбедност, 
беше сериозно тестирана во реалноста, а најмногу директно почувствувана од 
украинските граѓани. Воената агресија на Руската Федерација против Украина 
продолжи со несмален интензитет и разурнувачки последици, потврдувајќи ја 
својата неправедност и неоправданост.

Секој изминат ден и изгубени животи се сурова потврда на оцената дека 
воената агресија претставува акт на флагрантно кршење на Повелбата на Обе ди-
нетите нации, принципите и заложбите на ОБСЕ, како и на основните премиси на 
меѓу народното право. Но, пред сè на вредностите на хуманоста.

Народот на Украина заслужува мир и војната мора да запре! Постигнувањето 
праведен и одржлив мир останува императив. Оваа војна продолжува да ги пот-
копува и темелите на ОБСЕ. Затоа, како клучно безбедносно прашање на нашиот 
регион и пошироко, централен приоритет за нашето претседавање беше и оста-
нува да биде обезбедување суштинска поддршка за Украина и нејзиниот на род 
низ димензиите на ОБСЕ.

Истовремено, во рамки на нашето претседавање должно внимание се 
посветуваше и на сите замрзнати конфликти и регионални нестабилности низ 
ОБСЕ регионот. Тоа е процесот за решавање на Приднестровје, ситуацијата во 
Ју жен Кавказ и кризата во Нагорно Карабах, тензиите на северот на Косово. 
Иако е надвор од непосредниот ОБСЕ регион, секако особено загрижувачки и 
со потенцијални широки импликации е и неодамна разгорениот конфликт на 
Блискиот Исток.

Оваа комплексна и нарушена безбедносна средина сериозно ги разниша 
довербата и дијалогот, кои се основни столбови на оваа Организација.

Доведе и до исклучителна неизвесност, со блокади околу буџетот, изборот 
на следен претседавач и на клучните раководни функции, дури до мера да се 
слушаат прашања за основата на постоењето на ОБСЕ.

Дами и господа,
За момент да ги ставиме настрана националните агенди, за кои, меѓу другото, 

верувам дека најдобро можат да се реализираат преку мирољубива соработка 
во еден мултилатерален систем базиран врз правила и почит на основните 
вредности и принципи. Ниту една земја, без разлика на големината и силата, во 
денешно вре ме, на долг рок, не може да просперира во изолација, ниту пак сама 
да се спра вува со комплексните предизвици на 21-от век.

Северна Македонија, како силен поддржувач на мултилатерализмот и 
директен корисник на улогата на ОБСЕ при спроведувањето на демократски 
реформи и унапредување на состојбите во разни области, е цврсто уверена дека 
оваа Орга ни зација е способна да направи разлика на теренот. Тоа може да се 

потврди и пре ку пример од македонското општество, каде што демократскиот 
изборен процес не ми новно е поврзан со набљудувачките мисии на ОБСЕ/ОДИХР.

Токму и нашето мото за време на претседавањето - „За луѓето се работи“ го 
рефлектира тоа уверување. Долготрајните дискусии во меѓународните форуми не 
треба да бидат апстрактна конструкција, туку да водат кон конкретни решенија 
кои имаат придобивки за граѓаните. Истовремено, кога е потребно, оваа Орга ни-
за  ција игра важна улога во задржувањето на дипломатијата како алатка за обез-
бе дување мир и спречување на војната и страдањата.

Северна Македонија, иако не беше директно дел од војните што следеа по 
рас  падот на Југославија, сепак во декадите по независноста беше соочена со го-
лем број предизвици, како на домашен, така и на надворешно-политички план. 
Низ еден процес на созревање, го чекореше долгиот и не секогаш рамен пат на 
меѓународното етаблирање и зачленување во различни мултилатерални орга-
низации.  

Тоа понекогаш подразбираше тешки, компромисни одлуки, но вистинското 
лидерството подразбира континуирано барање решенија и прогрес. Така, од 
корисник на безбедносни и превентивни мировни мисии, денес Северна Маке-
донија е препознатлива како фактор на стабилност и активно придонесува за без-
бедноста во регионот и пошироко.

Имајќи го предвид сево ова, признанието што токму ние денес сме домаќини 
на Министерскиот совет на ОБСЕ, е дотолку позначајно.

Истовремено, тука е и желбата да ѝ возвратиме на Организацијата, која и со 
својата теренска мисија од 1992 година до денес, дава свој придонес во напредокот 
на нашето вибрантно, инклузивно и разнолико, демократско општество.

Почитувани присутни,
Се надевам дека се евидентни нашите чесни напори за силно, проактивно, 

ангажирано и компетентно раководење со ОБСЕ, водени од стремежот да дадеме 
свој карактеристичен и препознатлив придонес во процесите на остварување 
поголема стабилност на поширок план. И натаму истрајуваме на нашата основна 
определба што е единствен пат напред - да се поттикне инклузивен, суштински 
и отворен дијалог, заснован на основните принципи на мултилатерализмот и во 
срцето на нашата Организација.

Во остварувањето на вака зацртаната цел работевме напорно, во те-
сна координација со Секретаријатот на ОБСЕ и институциите на ОБСЕ, Пар-
ла ментарното Собрание на ОБСЕ, теренските операции и специјалните 
претставници и, на прво место, секако, со земјите-учеснички.

Би сакал да им се заблагодарам на претседавачот, министерот Бујар Османи 
и неговиот тим, за неуморната посветеност и пожртвуваност во текот на 
претседавањето.

Им благодарам и на сите останати вклучени во процесот, им благодарам на 
сите оние кои учествуваа во организацијата на овој исклучително значаен и 
најголем настан во историјата на нашата држава и ви посакувам успешна работа 
во претстојните два дена, која овозможи излез кон помирни води.

Сите ние во ОБСЕ имаме потреба од мир, стабилност, обновена доверба и 
соработка. Историјата ќе ни суди по нашите дела“.

ДАЛИ ЈА НАУЧИВМЕ ЛЕКЦИЈАТА?

ПО САМИТОТ НА ЕВРОПСКАТА УНИЈА ЗА 
ПРОШИРУВАЊЕТО НА ЗАПАДЕН БАЛКАН

Одвај неколку деноноќија по завршувањето на Самитот на Европската унија, 
не е најпожелниот момент за искажување впечатоци за одредбите од усвоените 
Заклучоци, од кои буквално носечка е онаа дека е одобрено почнување преговори 
за пристапување на Украина и на Република Молдова. Од Критериумите од 
Копенхаген нема ни трага.

Изгледа дека сме пред слична дилема како Мисирков кога, по неуспешните 
обиди на најистакнатите македонски револуционери за осамостојување на 
нивната татковина, ја согледувал состојбата и ја барал формулата за иднината на 
неговата генерација. Неговата легендарна прашална реченица - ШЧО ПРАИМЕ И 
ШЧО ЧЕ ПРАИМЕ ЗА ОДНАПРЕД - како и денес да ни виси над глава. 

Соочени сме одново со горчливата вистина дека внатрешната солидарност 
во Унијата ја победи реалноста. Јасно е дека донесената политичка формула 
именувана како „рамка“ за пристапување на Северна Македонија кон Европската 
унија може да се надмине или со наше политичко решение како земја кандидат 
или со одлука на највисоко политичко ниво во Советот на ЕУ.

Што стои пред нас кога знаеме дека не можеме да влијаеме врз одлуката на 
Советот?

Живееме во период на геостратешки промени во кои се разместуваат 
„жетоните“ на глобално ниво со силата на оружјето, а не на дипломатијата и 
позиционирањето на Македонија мора да се гради со разум, а не со емоции. Затоа 
мораме да се свртиме кон себе и да направиме сопствена проценка до каде сме 
со адаптацијата на нашето општество кон европските вредности и европското 
право. Да понудиме јасни показатели дека тие норми се вградени и се почитувани 
во секојдневната практика, а не се само како слово на законот. 

Во овие триесетина години, во едни релативно поволни геостратегиски 
околности, како народ го изведовме клучниот државно-правен чекор за 
осамостојување. Создадовме држава со лимитирани материјални и кадровски 
потенцијали, без доволно државничко искуство за офор мување на стабилни 
институции, за подготвеност за одбрана и унапредување на постигнатото ниво 
на внатрешните односи во земјата и за објективно просудување на историскиот 
момент во односите со соседите. Ни се поставија пречки пред приемот во 
Обединетите нации, потоа пред приемот во НАТО и сега пред ЕУ. Во меѓувреме 

моравме да совладаме внатрешен конфликт кој го отслика фрагментирањето на 
македонското општество. 

Од друга страна, историското искуство не потсетува дека  нашите најистак-
на тите дејци во минатото не успеале да изнајдат, како нашите соседи, истрајни 
под др жувачи на нашата национална програма пред големите сили. 

Објективно, во сите овие премрежја улогата на меѓународната заедница беше 
клучна. Политичкото раководство на државата мораше да прифати компромиси 
кои значителен дел од општството не ги одобри, водено од интуитивното чувство 
дека по нив секако ќе следат нови. Во такви околности и во сопствена држава 
триесетина години се обидуваме да ги совладаме лекциите за почитување на едни 
кон други кога се работи за донесување одлуки со визионерски, државнички, 
хуманистички и развојни компоненти. 

На проверка е нашата подготвеност како општествена заедница, не само како 
држава.

Ако на 18 јуни 2022 година со Одлука на Советот на ЕУ, со Првата меѓувладина 
конференција за Северна Македонија отпочна скринингот и тој успешно заврши, 
Втората не можеше да се одржи. Вклучувањето и на други малцинства во Уставот 
на државата јавноста го перцепира различно, или како услов или како преземена 
обврска, зависно од политичката преференција. Но тоа не се случи, процесот на 
пристапување на Северна Македнија кон Европската унија запира, а првиот кла-
стер „Фундаментални вредности“, суштинскиот почеток на преговори за при ста-
пување, останува да биде отворен во некоја неизвесна иднина.

Притоа, Унијата во втор план ја става и безбедносната компонента на 
проширувањето, иако на европските политички лидери, заради агресијата 
на Русија врз Украина, веќе две години полна им е устата со истакнување на 
потребата од заокружување на Европа на безбедносен план (и со Западен Балкан). 
Скептицизмот на европскиот гласач кон натамошното проширување исто така 
имаше свое влијание.

Писменото обраќање со „нон-пејпр“ на седум земји членки на ЕУ пред Самитот 
на ЕУ со кое повикуваа на унапредување на соработката на ЕУ со земјите од 
Западен Балкан не можеше да има ефект имајќи предвид дека меѓу нив ги нема 
„старите“ основачи Франција, Германија, Холандија, Данска, па ниту ни најновите 
Бугарија и Романија, непосредните соседи на Западен Балкан.

И што да се преземе сега? Социјалните мрежи се зовриени. Се пласираат секакви 
ставови, од добронамерни укажувања до жестоки осуди. Тоа е разбирливо, па и 
легитимно, затоа што се искажуваат од граѓани со различно ниво на образование 
и познавање на проблематиката. Но во јавните гласила се јавија аналитичари и 
колумнисти, за кои претпоставуваме дека ги познаваат внатрешните процедури 
во Унијата. Во текстови со тон на тажаленки или со карикатурално сликање на 
околностите во кои се усвојуваат заклучоците во ЕУ, потоа дека наводно е можно 

донесување одлуки по формулата „сите минус една членка“, со што се свртува 
вниманието на јавноста од суштината кон дневно политичките потреби на 
авторите.

Јавноста подолг период е бомбардирана со тезата дека е неприфатлив диктат 
од една балканска држава членка на ЕУ. Од сериозен аналитичар се очекува да го 
расчлени процесот на донесување заклучок на Советот. Сеедно дали предлогот 
доаѓа од држава од скандинавскиот или иберискиот полустров, аргументацијата  
за него се разгледува на пониско политичко ниво каде што се тежнее кон 
усогласување. Држава што не е членка тука не учествува. Потоа со темата се 
занимаваат министрите за надворешни работи и како оформен предлог, а 
многу често негов носител е претседавачот на ЕУ во тој момент, се поднесува на 
одлучување на Самитот. Ако еден шеф на држава е отсутен од салата, највисокиот 
член на делегацијата ја претставува државата. Одлуката е на Советот, а не на една 
членка, голема или мала.

Две траектории пред нас се јасни, градење цврсти односи со  држави членки 
што би имале интерес да бидат спонзори на нашиот пат кон ЕУ, а на внатрешен 
план широк општестен концензус за решителна акција час поскоро да испорачаме 
јаки аргументи дека ги постигнуваме целите за кои сме се усогласиле со ЕУ. А 
обете траектории имаат иста подлога. 

И така доаѓаме до отвореното прашање: дали една членка е помоќна од другите 
во ЕУ, а едногласноста е резултат на безусловно потчинување на останатите? 
Видно е дека нашата дипломатија не успева да изгради такви блиски односи со 
некои членки, особено „стари“, кои заради своите приоритети во процесот на 
усогласување би искажале резерва за предлогот на маса што е неприфатлив за 
нас. Но за тоа мора да им пружиме силни аргументи дека сериозно сме се зафатиле 
со содржината на оние 33 точки и дека имаме конкретни мерливи резултати.

Или да се вратиме на темата што ја загатнавме: каков би бил планот да 
се предупреди Европската унија, ако во Брисел се изгради став дека едно 
малцинство, внесено во Уставот, кое брои одвај 3.500 граѓани, претставува многу 
повеќе од можен проблем...

Во целиот овој галиматијас, повторно и повторно на површина испливува 
потребата како да се најде балансот меѓу желбите на земјите кандидати (со 
жртвите кои треба да ги поднесат) и подготвеноста за ревидирањсе на стекнатите 
позиции на благосостојба на членките (особено највлијателните) на ЕУ. А за една 
Европа на мир, соработка и солидарност во развојот - вредности за кои сите 
мечтаеме и се стремиме, барем вербално!

I. Состанокот на врвот ЕУ – Западен Балкан (13 декември 2023 година) 
заврши со „Декларација од Брисел“: „Ние, лидерите на Европската Унија 
(ЕУ) и нејзините земји членки, во консултација со лидерите од Западен 
Бал кан и во присуство на регионални и меѓународни фактори, денеска го 
заклучивме следново:

1. Сè покомплексната геостратешка средина, во која доминира 
агресивната војна на Русија против Украина и која е длабоко обележана 
од кризата на Блискиот исток, и натаму ја става под ризик европската и 
глобалната безбедност. Тоа ја покажува важноста на единството и целта во 
европското семејство, и на стратегиското партнерство помеѓу ЕУ и регионот 
на Западен Балкан што придонесува за сè потесни врски и подлабока 
соработка со ЕУ врз темелот на споделени принципи и вредности.“

Зад точка 1 следаат уште 33 со најразлични исклучително сериозни 
пораки, и завршната 35-таа која гласи: „Го поздравуваме усогласувањето 
на нашите партнери од Западен Балкан со горенаведените точки.“ А тие 
покриваат буквално сѐ што е на дневен ред во последнава деценија кај нас, 
од перспективата на Западниот Балкан за членство во Европската Унија 
(точка 2) до соработката со Европското јавно обвинителство (точка 34).

II. Во Заклучоците на Самитот на Европската унија буквално носечки 
став е одлуката со која е одобрено почнување преговори за пристапување на 
Украина и на Република Молдова. Таквиот приод се гледа и во редоследот 
на Заклучоците на Самитот: Поглавјето 1 е за Украина, а Поглавјето 3 е за 
проширувањето и реформите.

Реченицата во точка 18: „Северна Македонија: Европската унија е 
подготвена да ја комплетира фазата на отворање на преговорите за 
пристапување на Северна Македонија веднаш штом таа ја оствари својата 
определба да ги заврши уставните измени наведени во заклучоците 
на Советот од 18 јули 2022 година во согласност со своите внатрешни 
процедури. Европскиот совет ја повикува Северна Македонија да го забрза 
комплетирањето на овие измени“, тоа доаѓа по повеќекратно искажаните 
ставови на челниците на ЕУ дека „иднината на Западен Балкан е во 
Европската унија“. Разликата меѓу носечкиот став и овој за РС Македонија 
е повеќе од индикативна, особено затоа што Македонија има безмалку две 
децении кандидатски статус.

Прашање: Пет години 
по Договорот од Преспа, 
каков е ставот на Грција 
и Северна Македонија?
Договорот од Преспа е 

доказ за моќта на компро-
мисот. Заедно со тогашниот 
премиер Ципрас направивме 
чекор што отвори нова пер-
спектива и подобра иднина 
за нашите земји.

Пред 5 години, храброста и визијата на тогашните влади во Атина и во Скопје 
го затворија спорот што траеше три децении и започнаа нова ера на соработка и 
регионална стабилност.

Со Договорот од Преспа невозможното го направивме возможно. Покажавме 
дека дипломатијата и дијалогот можат да ги надминат судирите и поделбите. Му 
дадовме предност на она што носи заедничка добробит пред нашите сопствени 
интереси.

Денес Северна Македонија е горда и заслужено е членка на НАТО. Сега сме 
сојузници со Грција. Споделуваме заеднички вредности за сигурност и мир во 
светот во рамките на најголемата безбедносна заедница.

Договорот од Преспа ја приближи Северна Македонија кон ЕУ благодарение на 
силната поддршка од Грција и од другите партнери и поддржувачи, со посветеност 
за градење посветла иднина на нашиот народ и на идните генерациите.

ПЕТ ГОДИНИ ПО ДОГОВОРОТ ОД НИВИЦИ

Зоран ЗАЕВ, поранешен претседател на Владата

ГОДИШНИНИ

Текстот е авторизирана верзија на интервјуто дадено на грчката телевизиска 
станица Канал 1 на 6 септември 2023 година

Прашање: Дали се преземени неопходните чекори според Договорот?
И со двете влади на господин Мицотакис по Договорот од Преспа, грчката 

страна потврди дека го прифаќа и ќе продолжи со спроведување на Договорот.
Тоа зборува за определбата на двете страни да продложат со активностите за 

да ги остварат одредбите од Договорот.
Кај грчката страна има одредени доцнења, како што е одржувањето на Вториот 

совет на високо ниво и ратификацијата на трите Меморандуми за соработка во 
Парламентот.

Досега грчките пратеници ги одобрија спогодбите кои произлегоа од Договорот 
од Преспа, а се однесуваат на отворање нови гранични премини меѓу двете земји.

Поранешната Канцеларија за врски во Скопје сега е  Амбасада, а Канцеларијата 
за конзуларни, економски и трговски работи во Битола прерасна во Генерален 
конзулат.

Оваа година или во почетокот на следната ќе заврши промената на патните 
исправи на граѓаните на Северна Македонија со новото име на државата.

Очекуваме грчката страна да го исполни делот од Договорот од Преспа кој се 
однесува на патната сигнализација, бидејќи време е, пет години по потпишувањето 
да бидат заменети сообраќајните табли  во Грција кои упатуваат кон држава што 
не постои со кратенка ПЈРМ.

Сакам да истакнам дека е најбитно што Договорот од Преспа целосно ги 
нормализираше билатералните политички односи, кои влегоа во нормален тек, со 
редовна и активна меѓусебна комуникација, со средби и посети, кои овозможија 
остварување прва официјална посета на Грција на Претседателот на Македонија, 
како и прва официјална посета на грчки премиер на земјава.

Прашање: Дали сте оптимист за влез на Северна Македонија во Европската 
Унија? 
По долго време поминато во чекалната, минатата година почнавме преговори. 

По долго време, европската агенда веќе не е само сон, туку е реалност. Добивме 
временска рамка дека 2030 година е навистина можна да станеме членка на 
Европската унија.

Тоа ме прави оптимист.
Треба да ја убедиме опозицијата дека сега е вистинскиот момент да побрзаме 

со обврските што ги имаме.
Треба да продолжиме што е можно побргу до колку сакаме да останеме заедно 

со другите земји-кандидати од регионот кои ќе се приклучат на ЕУ во 2030 година. 
Чекањето или ставањето во мирување на процесот на европска интеграција не е 
стратегија што ни е потребна.

Треба да останеме во преговарачкиот процес и да продолжиме да бидеме 
признаени како држава која промовира европски и демократски вредности.

Во наредните месеци ЕУ треба да ги донесе клучните одлуки за проширувањето 
на ЕУ и за забрзување на реформите и олеснување на проширувањето во рамките 
на европските правила.

И ние треба да донесеме важни одлуки за иднината на земјата, за иднината на 
следните генерации и за успехот на земјата.

Со силна волја да создадеме добра клима за добрососедски односи и европска 
перспектива, ќе успееме да оствариме уште еден успех, членство во ЕУ.

Прашање: Каква е позицијата на Западен Балкан во ЕУ?
Целта на сите земји од Западен Балкан е членство во ЕУ. Регионалната 

соработка е почетна точка за заедничка европска иднина.
ЕУ ги гледа земјите од Западен Балкан како регион, и од нас очекува напредок, 

соработка и стабилност.
Лекцијата научена од досегашното чекање пред вратите во ЕУ треба да биде 

дека успехот на една земја е успех на сите и секој неуспех е неуспех на целиот 
регион. Затоа регионалната соработка е многу важна, заедно со напредокот и 
стабилноста.

Сите разлики што ги имаме меѓу себе мораме да ги решиме на начинот на кој 
ЕУ ги решава, во рамките на регионалната соработка и дијалог.

Со новиот план за забрзана интеграција на Западен Балкан имаме подадена 
рака од ЕУ за зајакнување на меѓусебните односи и можност да бараме јасен план 
за членство, најдоцна до 2030 година.

Треба да ги искористиме инструментите што ни се понудени за да постигнеме 
членство во ЕУ и да го вратиме кредибилитетот на ЕУ и нејзината популарност, 
преку конкретни резултати за граѓаните.

Со Берлинскиот процес и иницијативата Отворен Балкан се движиме во иста 
насока. Ги претвораме пречките во можности. Ги омекнуваме границите меѓу 
државите од Западен Балкан и меѓу граѓаните, со цел членство во ЕУ.

Прашање: Коментар за оставката на Алексис Ципрас од претседателската 
функција?
Кога тој поднесе оставка од функцијата претседател на Сириза, му кажав на 

мојот пријател и брат Алексис Ципрас дека од врвните демократски политичари 
како него треба да се очекува да го направат токму тоа, чесна борба за цели и 
идеали, но и отчетност и одговорност.

Но, исто така му кажав дека по завршувањето на една ера секогаш доаѓа нова. 
Ние, како модерни социјалдемократи, сигурно ќе бидеме битен дел во одбраната 
на демократијата во новата ера, без разлика каква и да е.

Промените на политичката сцена треба да се сметаат како моменти за пресврт, 
за размислување, за нови стратегии и планови, за иновации и креации. Ципрас 

веќе е признат како историска личност на современата грчка и европска политика. 
Неговиот демократски левичарски капацитет ги инспирираше левичарите, 
социјалистите и социјалдемократите во регионот и пошироко.

Сигурен сум дека неговата визија, широк ум и мудрост ќе продолжат да 
инспирираат без оглед на неговата оставка.

Како поранешен премиер, тој ќе биде прашуван за меѓународни теми како што 
е војната во Украина, но исто така и за сè што се случува во САД.

Од една страна, војната во Украина од гледна точка на Украинците и нивните 
политички и воени лидери е борба против агресорот. Борбата на Украина за 
одбрана и заштита на својот суверенитет и територија ја заслужува сета наша 
поддршка и оние на прогресивниот свет.

Но, војната во Украина е и војна на вредности. Тоа е битка меѓу демократијата 
и автократијата, станува збор за идеолошка војна меѓу слобода и тоталитаризам.

Имајќи го тоа предвид, слободниот демократски свет не може да биде нем 
сведок на таа војна.

Затоа ние, актерите, поборниците на слободата и демократијата, мора да 
дадеме наш придонес со поддршка на Украина во војната за вредности. Мора да 
се направи сѐ што е потребно за победа на демократските сили на Украина над 
моделот на автократска хиерархија на Русија. Таа победа ќе биде и наша  победа.

Што се однесува до САД, сигурен сум дека како демократија со традиција, 
земјата ќе ги надмине сегашните предизвици. Нејзината државна администрација 
се потпира врз оваа традиција и е одговорна за благосостојбата на својата држава, 
но и како земја која е темел на демократијата и безбедноста и е предводник во 
НАТО.

Вистината за нешто се сите 
факти за тоа, а не работи 
што се замислуваат или се 
измислуваат. 

(Англиски речник „Колинс“)

На приемот на Република 
Маке донија во Обединетите 
нации на 8 април 1993 
година му претходеше една 
трескавична активност на 
ли нија Њујорк-Скопје. Во 
месец март, ту кушто вратен 
од серија разговори во 

светската организација, отидов да му реферирам на претседателот Глигоров и 
да се договориме за идните чекори. Како и секогаш во двете години перфектна 
соработка, каква што само може да би де меѓу истомисленици, јас секогаш 
кажував што мислам дека треба да се направи, а претседателот, по правило, се 
согласуваше. Овој пат беше поинаку.Имавме различни ставови за идните чекори 
на државата и за одговорноста која треба да се понесе. Всушност, се работеше 
за само уште еден чекор што треба да го направиме за да влеземе во ОН зашто 
вратите на светската организација конечно се отворија за македонската држава. 
Јас сметав дека наша обврска, во таков историски момент, е сите партии да се 
обединат околу еден заеднички став со кој би ја разрешиле наметнатата дилема: 
брз влез во ОН со референцата „поранешна југословенска Република Македонија“ 
или неизвесна борба за уставното име како непризната територија надвор од ОН. 
И едниот и дугиот став имаа свои предности и свои маани. Но, едно ми беше јасно: 
дека ова е момент на одлука во чие донесување мора да учествуваат сите – власта 
и опозицијата. Инсистирав на седница на Собранието на која би постигнале 
договор. Му ги предложив на претседателот постапките кои треба да ги првземеме 

30  ГОДИНИ ЧЛЕНСТВО ВО ОН

МОЈОТ ПОСЛЕДЕН ГОВОР

Денко МАЛЕСКИ

ПРИЛОЗИ КОН ДИПЛОМАТСКА ИСТОРИЈА

за да се обидеме да стасаме до единство, оние кои, некој ден подоцна, ги изложив 
во мојот последен говор пред парламентот. Претседателот не се изјасни, само 
про мрморе „Зошто се врати од Њујорк?“ и, за прв пат, благо заповеднички рече 
„Врати се таму“. Му одговорив дека нема да одам во Њујорк без заеднички став, 
зашто ова е момент на одлука која големите западни сили ја очекуваат од нас, 
токму како што им ветивме. Не можев да прифатам дека е можна ситуацијата 
партиите да не постигнат согласност околу толку важно прашање за народот и 
државата и победнички да влезат во финалето на една исцрпувачка двегодишна 
борба за меѓународно признавање. Вистина, ова не беше прв пат да инсистирам 
да се изгради единство меѓу власта и опозицијата околу некое надворешно-
политичко прашање, за секогаш да го добијам истиот одговор од претседателот: 
„Такво единство не е можно“. Дека, сепак, некаде е можно покажа примерот 
на Словенците кои,токму тие години, постигнаа согласност во парламентот за 
поддршка на надворешната политика и одлагање на меѓупартиските расправии 
за после приемот во ОН. Постојано во странство, не знаев колку Глигоров се 
вложуваше во градење на тоа единство дома. Знаев само дека зад секоја успешна 
политика надвор, стои тешка домашна задача. Му верував на зборот дека „сто 
пати“разговарал со водачот на ВМРО-ДПМНЕ но тој „ништо не разбира“. 
Охрабрен од зборовите на пратеничката Ратка Димитрова која, тие денови, 
дојде кај мене на разговор во министреството, помислив дека, како и таа што ме 
разбра, можеби и целата пратеничка група на партијата ќе разбере. Имено, откога 
и објаснив што се случува со нашиот прием во ОН, таа кажа дека  верува во мојата 
искреност. Некој од опозицијата да верува некому од власта беше ретко во тие 
времиња на сомничења и отворено непријателство. Раководен од демократските 
принципи запишани во книгите, со верба во човековиот разум и добрина, одбивав 
да ја прифатам бруталната политичка реалност на македонската политика. 
Имено, дека и во судбински моменти за народот и државата себичниот личен и 
партиски интерес може да надвладее, па макар пропаднала и државата. Така, без 
поддршка на претседателот, кој, како што се виде подоцна, имал планови како 
всушност да го заобиколи парламентарниот „змијарник“ и безбедно да ја воведе 
државата во светската организација, се одлучив разумот да го спротиставам 
na грдата реалност. На излегување од претседателовиот кабинет се судрив со 
премиерот Црвенковски кој ми дофрли како слушнал дека сакам да зборувам 
пред парламентот и праша „Што ќе кажеш?“.Како некој кој ги пали сите мостови 
во политиката зад себе, свесен дека сите одлуки за надворешната политика се 
кај претседателот, му дофрлив само едно „Ќе чуеш“, и заминав. Не беше тоа 
знак на непочитување туку на фактот дека никогаш порано со Црвенковски не 
сме разговарале на таа тема, а сега беше веќе доцна. По цена да ми се тресат 
колената и да добијам тахикардија од заглушувачкиот хаос и личните навреди од 
пратеничката група на ВМРО-ДПМНЕ која секогаш ја доживував како пуштени 

лавови од подрумите на македонскиот парламент, решив да си го кажам своето. 
Сам во клупите на македонскиот парламент, без поддршка на претседателот и 
на владата надежта ми беше само дека разумни зборови железни врати отвораат 
и дека така ќе му докажам на претседателот и на владата дека чуда се можни. 
Колку глупаво од моја страна. Или можеби доблесно? Совеста и силното чувство 
на мисија не ми дозволуваа да постапам поинаку. 

Еве што им реков на пратениците.
„Пратеници,
Последниот престој на делегацијата на Министерството за надворешни работи 

во Њујорк имаше цел да го покрене закочениот механизам за прием на нашата 
држава во Обединетите нации. По двонеделни разговори, триесетина на број, 
со претставници на земјите членки на Советот за безбедност и со генералниот 
секретар Бутрос Гали, пријавата на нашата република е пуштена во процедура. 
Тоа значи дека генералниот секретар со свое писмо ја испрати нашата пријава 
до претседателот на Советот за безбедност, а тој ја проследи до членовите на 
Советот и до сите членки на Обединетите нации. 

Причината за задржувањето на нашата пријава е отпорот на Република Грција 
која, како што ви е познато се противи na нашето зачленување под името „Ре-
публика Македонија“. Фактот дека по двонеделниот престој успеавме да се 
избориме нашето барање да влезе во формална процедура, не значи дека е от-
кло нета пречката на патот на наш нормален прием во ОН. Напротив, пречката 
на речена Грција сè уште ни е на патот и тоа значително ќе го компликува нашиот 
при ем. Од правен аспект не постои ниту една пречка ние да станеме членка на ОН 
во една мошне кратка процедура. Имено, ги исполнуваме условите на Повелбата, 
што ќе рече, не сметаат за цивилизирана држава која притоа води мирољубива 
по литика. Меѓутоа, оној момент кога Грција отпочна жестока кампања против 
Ма кедонија и нејзиното уставно име, создаден е политички проблем. Грчката 
ар гументација, како што ви е познато, е дека така ќе се легализира постоењето 
на една експанзионистичка држава која има територијални претензии кон неа. 
Се разбира, никој не верува дека двомилионска Македонија, економски си ро -
машна земја без воена сила, може да ја загрози Грција, членка на ЕЗ и на НАТО. 
Ме ѓутоа, добар дел од претставниците на земјите со кои разговарав се убедени 
дека ќе има проблеми во регионот ако бидеме примени со нашето име во ОН. Тој 
заклучок го извлекуваат од разговорите со Грција која се заканува со тотално за-
творање на границата, неизвесност околу поведението на грчката војска, како 
и од сознанието дека обичниот грчки човек го тресе националистичка треска. 
Фак тот дека на паролата на грчкоста на Македонија може да се соберат еден и 
по ловина милион луѓе на улиците на Атина и на Солун, земјите членки на Со ве -
тот за безбедност ги тера да прават паралели со поведението на други земји од 
минатото или денес, зафатени со националистичка еуфорија, што резултира со 

нивна претпазливост по прашањето за нашиот прием. Морам да речам дека по-
стои и искрена загриженост за нашата судбина. Од друга страна, тука се инте ре-
сите што ја поврзуваат Грција, земја членка на ОН, ЕЗ и НАТО со другите земји 
во светот, а особено со двата највлијателни центри на економска и воена моќ во 
светот, САД и Европската заедница. Тие интереси, како што  ни покажува ис ку-
ството со признавањето од страна на Европската заедница се мошне силни  и 
зна ат да ги потиснат принципите на правото. Токму од овие причини нашиот 
при  ем во ОН нема да биде лесен и треба да се подготвиме да истрпиме удари, 
ка ко впрочем и досега, и кога правдата е на наша страна. Затоа, држејќи се до 
прин  ципите на правото и на правдата кои во крајна линија се  во корист на ма-
лите држави, треба да разбереме дека во политиката постојат законитости што 
го прават овој свет многу несовршен. Разбирајќи ги тие закономерности, се за -
штитуваме од непотребни жртви кои можат да го загрозат нашиот опстанок. Зна-
чи, сплетот на интереси со кои е изврзан светот налага додатни напори и трпение 
кај тие што сакаат да се изборат за своето место под сонцето, како што е тоа случај 
со Македонија, која, да не заборавиме, притоа сака целта да ја по стигне  со мирни 
средства. Затоа, не е доволно само нешто да се сака да се по стиг не, туку мораме 
да разбереме дека постојат законитости во светската по ли ти ка кои се вон нашата 
воља и надвор од нашата моќ. Постоењето интереси не зна чи дека секаква борба е 
залудна. Напротив. Но, во ситуацијата во која што се на оѓаме треба многу повеќе 
труд и ум а помалку емоции. Мислам и дека така и се однесуваме последниве две 
години. Последица на таквото однесување на Ре пу  блика Македонија во целиот 
период на борбата за независност е успехот што го постигнавме со мирни средства 
и со силата на аргументите, успех кој често не уме  еме да го препознаеме, уште 
помалку гласно да го искажеме. За каков успех зборувам?

Прво, Република Македонија денес во светот се прифаќа како независна 
држава. Значи, границите на оваа држава се врежани во политичката карта на 
Европа и на светот. Доколку некој смета дека тоа е едноставна работа и нешто 
што се подразбира само по себе, би ве потсетил на судбината на многу народи 
далеку побројни од македонскиот, кои со векови се борат за држава, а изгледите 
за поволен исход не им се ниту на повидок. Впрочем, доволно е да ја погледнеме 
нашата сопствена историја, за да се увериме дека зацртувањето на границите на 
нашата држава во картата на светот е огромно достигнување. 

Второ, Лисабонската декларација е дерогирана. Европа и светот сфатија дека 
сечењето на врската меѓу нацијата и државата, Македонија-Македонци е нешто 
што нема да го дозволиме. Нема да го дозволиме заради нас самите зашто така би 
го загубиле нашиот идентитет, но и заради мирот на Балканот зашто така би се 
повампириле сеништата од минатото, како борба на околните народи за нашите 
души и нашата земја. 

Трето, освоивме симпатии во светот со нашето однесување. Ако некој мисли 

дека е тоа мала работа, помислете само во каква положба би биле како држава ако 
ги немаме симпатиите на моќните и на другите држави во светот, уште повеќе ако 
тие би биле наши противници. Меѓутоа, ништо не е вечно на овој свет: државите 
настануваат или не настануваат, живеат или пропаѓаат, одлуките се донесуваат, 
но и се менуваат, а тешко стекнатите симпатии лесно се губат. 

Пратеници, 
Дозволете ми да ве соочам со моите сознанија од средбите во ОН, како и со 

патот што треба да го изодиме. Познато ви е дека ни се потребни девет гласови 
од петнаесет, за нашата пријава да се најде пред Генералното собрание. Меѓутоа, 
не е во прашање проста математика. Кога би било така тогаш би можеле да 
сметаме на девет гласови помеѓу овие петнаесет земји: САД, Кина, Русија,Велика 
Британија, Франција, Јапонија, Шпанија, Унгарија, Мароко, Зеленортските остро-
ви, Венецуела, Бразил, Нов Зеланд, Пакистан и Џибути. Меѓутоа, со оглед на 
фактот дека двата центри на економска и воена моќ Европската заедница и САД, 
чии интереси се силно испреплетени со тие на Република Грција, се чини, не се 
подготвени во овој момент целосно да застанат зад нашето барање. Тоа го прави 
неизвесен брзиот прием на нашата држава во ОН. Имено, раководени од причини 
кои ги изнесов на почетокот, а тоа се, да повторам, грижата за состојбите во 
Грција и можната внатрешна дестабилизација, однесувањето на оваа држава 
кон нас со последици по целиот регион, како и нијзините силни сојузнички 
врски на воен и економски план, европските земји, Велика Британија, Франција 
и Шпанија не се спремни да го поддржат нашиот прием под името „Република 
Македонија“ а на гласање би апстинирале. Затоа од нас барат да направиме 
некаков компромис. Оттука и нивната најнова иницијатива со „поранешна 
југословенска Република Македонија“. Постои, притоа, голема веројатност 
трите земји членки на ЕЗ да обезбедат поддршка за својот план во рамките на 
Советот за безбедност. Меѓутоа, тогаш ќе мора да се слушне и нашето мислење 
и ние ќе можеме да кажеме дали го прифаќаме овој план или не. Инаку, при 
престојот во ОН, во разговор со Генералниот секретар, тој се согласи формално 
да почне процедурата, истакнувајќи дека ризикот од исходот го зема Република 
Македонија, и предупредувајќи дека, во тој случај, формалната процедура ќе трае 
долго. 

Дали требаше да инсистираме нашето барање да влезе во формална про-
цедура? Одговорот е потврден. Имено, патот што го изминавме од извештајот 
на Арбитражната комисија на Бадинтер, а особено тоа што се случуваше по из-
ве штајот, не увери дека Грција поседува силни институционални механизми 
во Европската заедница и силни неформални облици на влијание во светот, во 
недоглед да го држи прашањето за нашето признавање. Оттаму и нашето барање 
за прием во ОН да се формализира и како такво да се најде пред Советот за без-
бедност, во процедура која има свој почеток и свој крај. Меѓутоа, инсистирајќи на 

нашето право во ОН да влеземе со нашето уставно име, можно е да се соочиме со 
следниве ситуации на кои треба да бидеме подготвени. 

Во врска со приемот во ОН од процедурален аспект. Грција и нејзините сојуз-
ници може да го одолговлекуваат ставањето на точката на дневен ред на Советот 
за безбедност. Под претпоставка дека тоа бргу ќе се случи, можно е Комисијата за 
прием нови членки да ја испитува легалноста на нашата пријава до шест ме сеци. 
Доколку, пак, Советот за безбедност би се нашол во ситуација да гласа за нашата 
пријава, постои голема веројатност денес да не ги добиеме нужните девет гласови 
и со тоа ќе треба постапката да се обнови. Постои можност, условно речено, во 
недоглед да бидеме блокирани во нашиот прием во светската организација. 

Во врска со нашата економија. Грција отворено вели дека ќе ја затвори 
границата кон Република Македонија за секаков проток на стоки и луѓе, во случај 
на прием под името „Република Македонија“. Тоа значи дека проблемите на 
границата ќе продолжат како и до сега, а можно е да се интензивираат со закана 
за тотална блокада. Тука се и прашањата врзани за безбедноста на границите и 
за внатрешната безбедност за кои треба да расправа владата, кои можат да се 
расправаат и на затворена седница на парламентот.

Од ова заклучувам дека повторно ќе треба многу труд и трпение за да влеземе 
во ОН со нашето име, Република Македонија. За предностите од таквиот исход, 
посебно во поглед на националната кохезија и достоинството на народот, не 
би сакал да зборувам, затоа што тие работи се евидентни. Укажувам само на 
тешкотиите  или на дел од тешкотиите кои ни стојат на нашиот пат, кои, доколку 
не ги земеме предвид и не ги пресметаме во цената на борбата за независност, 
можеме да предизвикаме рушење и на ова ниво на национална кохезија и губење 
на ова достоинство што денес го имаме. 

Пратеници,
Во меѓувреме, по моето враќање од Њујорк стаса иницијативата на трите земји 

членки на Европската заедница – Велика Британија, Франција и Шпанија, со 
писмо од министерот Херд до претседателот Глигоров. Разбравме дека овие земји 
го запознале со  својата иницијатива претседателот на Советот за безбедност, 
мароканскиот амбасадор Снуси. Пораката што ја упатив до поранешниот и 
сегашниот претседател на Советот за безбедност е следната: Ништо што се 
однесува до барањето на Република Македонија не треба да се разгледува во 
Советот, па макар и на неформална седница, без претходно Македонија да се 
запознае со предлогот што се разгледува и без таа да даде свое мислење и своја 
аргументација.

Од Советот за безбедност стаса уверување дека така ќе се постапува. Мислам 
дека денес не е време да се изјаснуваме за иницијативата, меѓу другото и затоа 
што треба да се соберат сите релевантни факти и да се одговори на сите прашања 
пред тоа да се стори. Потребно е, исто така, да се создаде една работна атмосфера, 

а за тоа е најпогодна Комисијата за меѓународна соработка на собранието. До 
колку не постојат нормативни пречки, оваа комисија може да биде зајакната со по 
еден или двајца претставници на партиите и таа да биде во постојано заседание. 
Одлуките што во иднина треба да се донесуваат се од таков карактер што е нужен 
меѓупартиски консенсус на сите сили во Парламентот. Се разбира, консенсусот 
не значи дека сите треба да мислиме исто за признавањето и членството на 
Македонија во ОН, туку да се обврзат на почитување на одредени правила на 
однесување, на извесен бон-тон. Имено, потребна е лојална опозиција која ќе 
ги стави настрана партиските интереси и ќе и помогне на власта да се стаса до 
заедничката цел – прием во Обединетите нации и меѓународно признавање. 
Понатаму, нужно е да се почитуваат демократските правила, особено правилото 
што налага да се поклониме пред вољата на мнозинството граѓани претставени 
преку пратеници во парламентот. Но, тоа, исто така значи дека мнозинството, кога 
станува збор за витален државен интерес каков што е приемот во Обединетите 
наци, треба да се однесува со должен респект кон мислењето на опозицијата, 
информирајќи ја за сите преземени чекори. 

Пратеници,
Дозволете ми на крајот да прозборам за едно свое стравување во овие 

моменти. Жестокиот грчки настап последниве две години и уцените што ги 
преживеавме со прекинот на проток на стоки од Солунското пристаниште, како 
и малтретирањето на нашите луѓе на границата, создаде разбирлива атмосфера 
на отпор меѓу граѓаните на Република Македонија.Понекогаш во овие две години 
помислував нели е крајната цел на ваквото однесување тој отпор да прерасне во 
отворен шовинизам којшто би се судрил со грчкиот и, се разбира, би доживеал 
пораз. Македонија тој луксуз не смее да си го дозволи. Нашата социјална 
енергија мораме да ја насочиме кон решавање на фундаменталните социјални, 
политички и економски проблеми меѓу кои се и изградба на еден демократски 
политички систем, на пазарна економија и конкретни чекори за подобрување 
на меѓунационалните односи. Со еден збор, да ги средоточиме нашите сили на 
изградбата на подобро и побогато општество. Ете широко поле за натпревар на 
балканските народи“.      

                                      
ОД ХАОС ВО ПАРЛАМЕНТОТ ДО ЧЛЕНСТВО ВО ОН
Последниот обид некако да ја придобијам пратеничката група на ВМРО-

ДПМНЕ да се обединиме и да донесеме заедничка одлука пропадна. Пропадна од 
две причини кои требаше да ги знам како автор на првиот учебник по Современи 
политички системи на Правниот факултет во Скопје. Првата, дека на пленарна 
седница на парламент не се става предлог пред тој да се усогласи на комисијата 
за надворешна политика и пред да се разговара со водството на опозицијата. 
За првото, се чини, немаше време, а второто му го предложив на претседателот 

Глигоров. Тој му се јавил на претседателот на парламентот Стојан Андов за да 
се консултира околу мојата идеја, пред пленарната седница, да зборувам со 
пратеничката група на ВМРО-ДПМНЕ. Андов, ми вели претседателот Глигоров, 
му поставил едно принципиелно прашање, нели тогаш треба такви состаноци и 
со другите пратенички групи, и сѐ се заврши на тоа. Саатот буквално отчукуваше 
а големите сили кои ја држат рамката на светската политика секаде, па и во 
ОН, бараа одговор: ја прифаќаме ли референцата или останувате вон светската 
организација? Немав друг избор освен бос да влезам во „змијарникот“.

После мојот говор настана една хаотична ситуација во која, беше јасно, се кој 
говореше според однапред подготвено излагање, па никој од партијата на ма ке-
дон ските националисти не се осврна на фактите и аргументите изнесени во мојот 
говор. Да се сруши владата беше мотото, па макар паднала на колена државата 
која со тешки маки се обидуваше да се исправи и да го направи спасоносниот 
чекор кон најголемиот успех во нејзината историја – членство во ОН. Седејќи така 
во првите клупи на парламентот, без присуство на претседателот или било кој од 
владата, со завист ми навираа слики од американскиот конгрес и настапите на 
нивните министри за надворешни работи: седницата почнува во 10 часот; неколку 
изрази на пријателство кон сослушуваниот министер, најчесто проследени со 
пријатна шега; потоа сериозен дијалог меѓу сенаторите и државниот секретар, 
со несогласувања, но и со согласувања; потоа пауза во 11 за чај или за кафе; па 
продолжување на дебатата до 12, кога завршува сослушувањето. Резултат: по два 
часа дебата, сенаторите и американската јавност се начисто со фактите на двете 
страни и со предлозите за решавање на проблемите. Кај нас, пак, пратениците се 
редеа ли се редеа...Некои, тукушто дојдени, можеби од дома, одморни се фрлаа 
врз говорницата, други, со по некоја чашка ракија од бифето на собранието веќе 
беа загреани за дискусија...Во некаква пауза одам во валканиот тоалет кој, во тие 
вечерни часови интензивно смрди на урина. Излегувам од кабината и го гледам 
младиот лидер на опозицијата кој, пред малку одржа говор кој траеше безмалку 
цел саат, како пие вода директно од чешма. Аспирин, седатив...? Ја крена главата 
од чешмата, погледите ни се допреа и немо се разминаа. Немаше што да се каже – 
секој заробеник на своите идеји. Верувале или не, седницата траеше два или три 
дена, веќе не се сеќавам, а јас сè повеќе се чувствував дека сум на крајот од силите. 
Се присетив на еден разговор со пилотите на владиното авионче кои зборуваа за 
летен одмор и за задолжителен зимски одмор на планина. Да се биде во воздух 
цела година било штетно по здравјето. „Па јас сум две години во воздух, а не сум 
бил ни на летување а камоли на зимување“, им велам. Не одговорија, пилотите 
само се погледнаа. Тукушто вратен од Њујорк од една прилично истоштувачка 
серија состаноци, згрчен во собраниските клупи веќе неколку денови, сфатив 
дека е ова многу штетно за мене. Не, не од политичка туку од медицинска гледна 
точка. Во арапскиот свет имаше една поговорка која гласи: „последната сламка 

ѝ го скрши грбот на камилата“. Сламката во тие вечерни часови беше говорот на 
еден пратенок од ВМРО-ДПМНЕ кој изнесе серија интриги, вклучувајќи ја и таа 
дека сум потплатен од некаков грчки бродосопственик за да работам во грчки 
интерес. За мене целата дебата, ако воопшто може да се нарече тоа дивеење така, 
стана тотално бесмислена. Како што велеше мојот професор Фрањо Бачиќ, јас им 
зборував за планети, а тие мене за  патлиџани. Притоа, одеа на лични навреди со 
цел да испровоцираат, да изнервираат, да понижат... Ги собрав хартиите пред 
мене, излегов од собранието и повеќе не се вратив во него. Решив веднаш да 
поднесам оставка. 

Утредента, на продолжението на седницата која ја следев на телевизија нас-
тана уште поголем лом во парламентот. Клупите за членовите на владата беа 
полни со очигледен договор на партиите на власт дека мора да ѝ се парира на 

опозицијата. Но, сето тоа што се случуваше немаше врска ниту со надворешна 
политика, ниту со демократска процедура, ама воопшто. Тоа беше една свирепа и 
недолична битка за власт полна со закани и со навреди, во судбински моменти за 
државата. Распаметени луѓе се качуваа и слегуваа од говорницата како во транс. 
Буквално така. Со образложение дека како непартиска личност не можам да 
водам битка на два фронта, дома и надвор, и дека сега останува на партиите да 
ги предлагаат и да ги носат надворешно-политичките одлуки, поднесов писмена 
оставка до премиерот. Мојата оставка беше објавена, со еден додаден збор од 
некого: „Неотповиклива“, а јас само напишав „Оставка“. Како сите да сакаа да 
се обезбедат дека нема да се вратам. Конечно власта и опозицијата постигнаа 
согласност за нешто. Претседателот Глигоров не ми се јави, како што не ми се јави 
ни премиерот Црвенковски со кого едвај се познавав. Ги повикав од внатрешни 

да дојдат по специјалниот црвен телефон инсталиран во мојот дом. Надвор од 
политиката почувствував олеснување. 

Наредниот ден, ослободен од тешката и задушлива политичка атмосфера на 
хаотичните македонски државни институции, по истрчаните осум километри 
покрај Вардар, лесно се движам кон својот кабинет на Правниот факултет во 
Скопје. Во холот среќавам еден постар колега, правник и неуморен критичар на 
мојата надворешна политика, кој прашува:„Слушам си поднел оставка...Што се 
случило?“. „Зарем не ја следеша на телевизија седницата на парламентот сношти“, 
го прашувам. „Не. Ниту гледам, ниту читам, ниту ме интересира“, ми одговара тој. 
„И, што стана, зошто поднесе оставка?“, прашува човекот кој никогаш не разбра 
дека најлоши дипломати се фанатици и правници. Првите, затоа што никогаш 
не го менуваат мислењето ама одбиваат и да ја сменат темата на разговор, а 
вторите зашто мислат дека со правната норма може да се смени политичката 
реалност. „Друг пат ќе ти кажам, брзам“, велам, а тој млако одмавнува со раката 
и продолжува. Не брзав никаде. Ја земам факултетската пошта, седнувам на 
бирото во мојот мал кабинет, читам и, со извесно чудење, заклучувам дека 
највозбудливото нешто во животот на моите колеги професори е претстојната 
прослава на осми март, денот на жената!

На прослава не отидов. Го викнав новиот министер за надворешни работи,Стево 
Црвенковски кадар на партијата на македонските либерали, со кого се знаевме 
од детство, но не станавме блиски пријатели, детално му ја објаснив целата 
ситуација околу приемот и го охрабрив. Тоа беше еден вид примопредавање на 
должноста во пријатен домашен амбиент. Новиот министер замина во Њујорк, 
придружуван од старата гарда дипломати, Насте Чаловски и Иван Тошевски. 
Бидејќи ние не можевме да дојдеме до заеднички став околу нашиот прием, 
нашите емисари отидоа да го слушнат ставот на големите сили. Им го кажаа 
тоа што го знаевме : прием во ОН под референцата „поранешна југословенска 
Република Македонија“ и резолуција на Советот за безбност што не обврзува 
на изнаоѓање заемо прифатливо решение со Грција околу името на државата. 
Македонските политичари сега можеа да бидат спокојни: имаа алиби дека тие не 
направиле „предавство“ како што обвинуваа националистите. Изразија одлучно 
несогласување со ова решение и државата си го завзеде местото во Обединетите 
нации.   

Сончев мартовски ден, 1993. Качувајќи се угоре до петти спрат, во зграда без 
лифт,  се мачев со железната боца што ја земав од пумпната станица во Бутел, зашто 
само таму имаше плин. Ме извикаа во ходникот да побрзам зашто, на телефон, ме 
барал претседателот Глигоров. Му го честитав големиот ден, приемот во ОН, а тој 
мене ме прашува: „Денко, ќе дојдеш ли вечер на свеченоста“, потоа прави една 
мала пауза па продолжува „Па, ние ова заедно го направивме“. „Се разбира дека 
ќе дојдам претседателе“, му одговарам. Качувајќи се по скалите на парламентот 

со Мирјана, забележувам дека телевизиската камера многу внимателно го снима 
моето доаѓање, прекинува, брза напред и потоа чека да го снима гушкањето со 
Глигоров. „Се израдував што те видов на телевизија со Киро“, утредента ќе ми 
рече на телефон мојот стар професор Цанко Христов, „замисли се зборува дека 
сте се скарале“. 

Таква опасност немаше. Во една пригода, Раиса ќе каже за својот соппруг 
Михаил Горбачов дека политиката му била во коските. Мислам дека истото може 
да се каже за нашиот прв прертседател. Целиот живот го помина во политиката, 
а за некој да се одржи и да се искачи до самиот врв на тој лизгав јарбол, морал 
да има „канџи“. Што и да било во минатото, Глигоров го внесе целото свое 
искуство од политиката во борбата за меѓународно признавање на македонската 
држава, притоа одбивајќи да биде вовлечен во војна и да заигра на кратата на 
македонскиот национализам. На само, знаеше да ме пофали за некоја моја изјава 
во прилог на рамноправноста на Албанците и веруваше во неа, но јавно мораше 
да „балансира“ со изливите на македонски национализам. Кога после првите 
демократски локални избори се соочил со разјарените Македонци од Тетово и 
Гостивар кои ги изгубија изборите и мораа да отстапат од своите функции, се 
реши да ги поништи изборите и да воведе некаква времена принудна управа до 
смирувањето на страстите. Согласно моќта на својата држава, секогаш одеше 
чекор зад настаните во федерацијата. Следејќи ги внимателно, постапуваше 
согласно интересите на народот и на идната самостојна држава, признание 
кое подоцна јавно, со истите зборови, му го оддадоа и Кучан и Месиќ.Уште во 
времето на комунизмот се издвојуваше од многу други политичари по својот такт 
и интелиганција кои подоцна ќе ги стави во служба на независноста на државата, 
свесен и за маките што не чекаат оставени самите на себе. „Сега Грција ќе не дави 
како змија жаба“, ми вели по прогласувањето на независноста. И двајцата знаевме 
дека членството во ОН и независноста се само првиот, иако најважен чекор, во 
борбата за опстанок на државата. Разликата беше што јас можев јавно тоа да го 
кажам и да го напишам, а тој мораше да го бодри својот народ. Притисокот кој му 
го вршев за брзо решение на спорот со Грција, стоички го трпеше. Но, тој мораше 
да ја земе предвид и домашната реалност која беше против компромис за името. 
Се колебаше зашто ако тргнеше отворено во таа насока ќе загубеше секаква 
домашна поддршка, а државата ќе загубеше авторитет кој, во некоја смисла 
барем, беше почитуван од сите. Ако за ништо друго тогаш заради искуството 
и годините. Сигурен сум дека не му било сеедно кога решив да се разделиме. 
Читајќи некакво интервју за хрватско списание години подоцна, кога му престана 
вториот мандат, останав замислен од убавите зборови кои ги кажа за мене. Пред 
портите на ОН, одигра на сигурно – подобро врабец во рака одошто гулаб на 
гранка, го заобиколи парламентот и ја внесе државата во светската организација 
на држави. Иако останувам на мислењето дека улогата на претседател е да гради 

единство во државата и дека требаше многу повеќе да се вложи во оставрување на 
таа задача, реалноста и мене ми одржа една лекција. Имено, дека некои работи во 
политиката сепак не се можни: како единство меѓу Македонците. Атентатот кој, 
за малку ќе го чинеше живот, беше страшен доказ за тоа во какви околности Киро 
Глигоров се нафати да биде претседател на државата. И да остане два мандата 
дури и после болничката рехабилитација, токму како што ми кажа на почетокот 
на нашата двегодишна одисеја: „Денко, јас и ти ќе останеме два мандата“, рече 
еднаш, нешто што би ви го кажал секој вистински политичар. Јас, пак, гласно се 
засмеав зашто, под товарот на одговорноста и без „политички имунитет“ , мене 
секој ден ми беше година.      

Признавам, одејќи накај салата за прием во собранието на Македонија во 
која се славеше членството во ОН, за момент ми стана непријатно заради луѓето 
околу мене кои ме гледаа со љубопитност слична на сожалување. Ја совладав 
непријатноста и се слеав со масата која водеше накај вратата, сите со испружени 
раце кон претседателот, да му ја честитаme големата победа – членството на 
Македонија во Обединетите нации. Тоа беше добар ден за Македонија. „Насмеан 
ден“ би рекол татко ми Владо, кој вака наслови еден свој расказ во неговиот 
партизански литературен опус, а почина во 1984 во Струга, и не беше сведок на 
времето кое го опишав. Време кога уште еден АСНОМ-ец примаше честитки за 
нова победа на генерацијата што ја создаде македонската држава и го прогласи 
раѓањето на македонската нација во 1944 година.

ХЕНРИ КИСИНЏЕР- АКСИОМА 
ВО АМЕРИКАНСКАТА НАДВОРЕШНА ПОЛИТИКА

“The study of history offers no 
manual of instructions that 
can be applied automatically; 
history teaches by analogy, 
shedding light on the likely 
consequences of comparable 
situations”.1

Henry Kissinger, 
“Diplomacy”

Живот и дело
Хенри Кисинџер, роден на 

27 мај 1923 година во Фирт, 
Германија како Хајнц Алфред Кизингер во германско еврејско семејство, беше 
истакнат американски политичар и дипломат. Toj имаше мошне важна улога во 
американската надворешна политика во периодот од 1969 до 1977 година како 
советник за национална безбедност и државен секретар за меѓународни односи 
на САД во администрациите на двајцата 
американски претседатели, Ричард Никсон 
и Џералд Форд. Во 1973 година, заедно со 
лидерот на Северна Кореја Ле Дук Tо, (кој 
одби да ја прими наградата), е добитник на 
Нобеловата награда за мир за придонесот 
на неговата „шатл дипломатија“ во за-
вр шувањето на Виетнамската војна и 
пот пишувањето на Парискиот мировен 
до говор. Напоредно се ангажираше за 
ме ѓународното отворање на Кина, за по-
пуштање на тензиите меѓу Израел и 

Драган ЈАЊАТОВ

1 „Изучувањето на историјата не претставува прирачник со налози што може 
автоматски да се применат. Историјата поучува по аналогија и  укажува на 
веројатни последици во слични ситуации“

арап ските земји и за приближување на САД и СССР на планот на глобалното 
разоружување и прекратување на Студената војна меѓу Западот и Истокот. 

Кисинџер во својата стота (100) година од животот, почина на 29 ноември 2023 
година во Кент, Конектикат во САД, каде што е и погребан. 

Заради погромот на Евреите во 1938 година во Германија и Европа, семејството 
на Кисинџер се преселува во Њујорк. Во 1943 година стекнува американско др-
жавјанство, се мобилизира и е упатен во Германија како контра- разузнавач во 
аме риканската зона. По завршувањето на Втората светска војна во 1947 година 
Кисинџер се враќа во САД каде што го продолжува своето образование на Уни-
верзитетот во Харвард. Во 1954 година тука ја одбранува својата докторска 
дисертација и останува да работи полни 17 години. Паралелно соработува со повеќе 
американски политички и воени институции. Во 1977 година е избран за професор 
по меѓународно право и дипломатија на Универзитетот Џорџтаун во Вашингтон.

    
Политичката и дипломатската кариера на Кисинџер
Првите политички искуства Хенри Кисинџер ги стекнува 1957 година како 

советник на гувернерот Нелсон Рокфелер, по што следи и соработката во надво-
решно-политичките тимови на двајца американски претседатели, Џон Кенеди и 
Линдон Џонсон. Во 1968 година Кисинџер во администрацијата на претседателот 
на САД Ричард Никсон е државен секретар за надворешни работи до оставката на 
Никсон и продолжува и за време на претседателскиот мандат на Џералд Форд. Од 
овие позиции тој активно учествува во американските дипломатски активности за 
завршувањето на Виетнамската војна и регулирањето на мировните модалитети 
на САД во Азија по војната. На тој план остварува неколку тајни мисии во Народна 
Република Кина со цел попуштање и приближување во односите со САД. Во 1971 
година патува во Кина на состанок со тогашниот кинески премиер Чу Енлај, по 
што следеше и историската средба меѓу Никсон и Мао Це Тунг. Во  летото 1974 
година тој е организатор и учесник на средбата Форд-Брежњев во Владивосток. 
Исто така Кисинџер активно учествува во преговорите на Израел со арапските 
земји за изнаоѓање решение за палестинското прашање.     
  

Активности до пред крајот на животот
Со доаѓањето на Џими Картер за претседател на САД престануваат дипло мат-

ските активности на Хенри Кисинџер во амариканските надворешно-политички 
одно си. Подоцна тој активно ја поддржува кандидатурата на Роналд Реган во 
претседателската трка и по неговиот избор за претседател на САД станува дел 
од неговиот советнички тим. По напуштањето на американската влада отвора 
моќна консултантска фирма во Њујорк која пружа скапи услуги на светската 
корпоративна елита за важни меѓународни и безбедносни прашања. По трагич-
ните настаните од 11 септември 2001 година во Њујорк претседателот Џорџ 

Буш го ангажираше Кисинџер како главен консултант за изнаоѓање соодветни 
на  дворешно-политички мерки за сузбивање на опасностите од меѓународниот 
тероризам.          

Хенри Кисинџер активно се ангажираше во американската меѓународна 
политика и откако го прослави својот стоти роденден. Присуствуваше на 
состаноци во Белата куќа, објави книга за разните лидерски стилови, дури и 
сведочеше во Сенатот на САД пред Комисијата за нуклеарните опасности од 
Северна Кореја за светскиот мир. Во јули 2023 година Хенри Кисинџер пристигна 
во Пекинг на средба со кинескиот претседател Си Џипинг.        

Во рамките на учеството на Светскиот економски форум во Давос, 
Швајцарија, во почетокот на февруари 1992 година, претседателот 
на Собранието на Република Македонија, Стојан Андов, имаше 
неофицијална средба со грчкиот премиер Константин Мицотакис. На 
оваа средба присуствувал и поранешниот државен секретар на САД, 
Хенри Кисинџер. (пошироко кај Стојан Андов „На мој начин“,  „Матица 
македонска“ Скопје 2003, стр.335).

Грчките барања, презентирани на оваа средба, биле Република 
Македонија да прифати промена на името во „Република Македонија 
– Скопје“, како и серија барања кои во суштина не биле само за името, 
туку и прашања за македонското малцинство во Грција. Иако со таа 
средба било запознаено и раководството на Република Македонија, 
во актуелната политичка ситуација не  била создадена атмосфера за 
почеток на какви било преговори за да се изнесат и македонските 
гледишта и за евентуално посредување на Кисинџер

„Отворен Балкан“ промени многу и не е завршена приказна.
Бизнисот, животот не може да чекаат. Тоа е она што мораме да 

го имаме предвид кога разговараме за политичките трендови. Ни се 
споменува годината 2030 како оптимистичка година за пристапување во 
ЕУ. Се поставува клучното прашање што да правиме дотогаш? ... Дали некој 
направил економска анализа дали треба да влеземе во „Отворен Балкан“. 
Одговорот е: државата не, Комората да! Нарачавме економска студија 
во Љубљанскиот универзитет, за да видиме какви ќе бидат економските 
ефекти врз нашата економија. За жал, резултатите не се брилијантни. Ама 
се многу подобри од варијантата да не ги отвораме пазарите. Така, сами 
себе со затворањето се осудуваме. Наместо да правиме експлозија, правиме 
имплозија без никаква можност за натамошен раст.

За стопанството „Отворен Балкан“ е придобивка. Во изминатиов 
период само меѓу неговите држави размената е зголемена за 50%.  Да, 
сето тоа функционира, забрзани се постапките на границите во делот на  
фитосанитарната контрола, транспортот, сертификатите, транспортните 
дозволи... Почнавме да заличуваме на единствен пазар на работна сила.  
Кога на границата со Србија се спроведуваа првите мерки од „Отворен 
Балкан“, Комората таму отвори своја канцеларија и оцени дека многу е 
олеснет прометот.“

Антони Пешев, извршен директор на Стопанска комора на Македонија
на Панел-дискусијата одржана во Министерството за надворешн работи 
на 27 април 2023 година

ОТВОРЕН БАЛКАН

„Приказната не е завршена, „Отворен Балкан“ дава резултати. 
Иницијативата е отворена за сите земји и воопшто не е иницијатива што 
исклучува. Нема попогрешен пат од тоа да се закотвиме во минатото и да 
се обвинуваме  меѓусебно кој е вистински патриот. Патриот е тој што ја 
сака својата земја и не му сака зло на никој друг.“

Еди Рама, претседател на Владата на Република Албанија на 
конференција за печатот, Скопје, 6 јули 2023 година

ИНИЦИЈАТИВАТА ОТВОРЕН БАЛКАН И СЕВЕРНА МАКЕДОНИЈА

Отворен Балкан како иницијатива на 
лидерите на Албанија, Србија и Северна 
Македонија од неговото започнување во 2019 
година е во центарот на вниманието на јавните 
дискусии во Западен Балкан, како и пошироко 
во ЕУ. Иницијативата е придружена со многу 
дебати за нејзиниот потенцијал, мотивите 
зад нејзиното започнување, како и нејзините 
импликации врз пошироките регионални 
политички и економски случувања.1 

Мнозинството граѓани на Северна 
Македонија има оптимистички поглед на 
регионалната соработка и ја оценува како 
позитивна. Резултатите од Балканскиот 
барометар покажуваат дека секоја година, од 
2014 година до денес, повеќе од 70 отсто од 
граѓаните во Северна Македонија сметаат дека 
регионалната соработка може да придонесе за 
политичката, економската или безбедносната 
состојба на нивната земја. Во просек, повеќе 
граѓани сметаат дека односите меѓу земјите од 
Западен Балкан се подобруваат секоја година 
(48,63 %), наспроти оние кои не се согласуваат 
со оваа констатација (39,62 %). Балканскиот 
бизнис барометар покажува дека регионалната 
соработка е важна и за бизнис секторот. 

д-р Симонида КАЦАРСКА    
м-р Стефан РИСТОВСКИ
Институт за европска политика Скопје

ВО ФОКУСОТ

1 Овој текст е адаптирана и скратена верзија од обемната анализа под наслов 
„Иницијативата Отворен Балкан – поглед од Северна Македонија“ поставена на 
порталот Tirana Observatory. https://tiranaobservatory.com/2023/01/05/caught-in-the-
middle-of-it-does-open-balkan-makes-sense-for-north-macedonia/

Во изминатите шест години, барем половина од компаниите во Северна 
Македонија сметаат дека таа е битна за нивниот бизнис. Во 2022 година, 
40% сметаат дека квалитетот на регионалната соработка е важен за нивниот 
бизнис, додека 17% сметаат дека е многу важен.

Во согласност со позитивните ставови за регионалната интеграција вооп што, 
мнозинството граѓани и бизниси го поддржуваат Отворен Балкан (ОБ). Ис тра-
жувањето за јавното мислење од јануари до февруари 2022 година покажува 
дека 61% ја поддржуваат иницијативата, од кои 33% до одреден степен и 28% 
целосно. Сепак, во споредба со другите земји од Западен Балкан во регионот, 
поддршката за оваа иницијатива во Северна Македонија е помала отколку во 
Србија (75%).

Истражувањето од 2022 година во бизнис секторот, фокусирано конкретно на 
иницијативата, сугерира дека компаниите гледаат силни изгледи во ОБ. 96,4% од 
анкетираните компании сметаат дека иницијативата ќе им отвори нови деловни 
можности. Компаниите очекуваат ОБ да ја олесни трговијата со поедноставување 
на процедурите за увоз и извоз, да го намали времето на чекање, побрз проток 
на стоки и да ги олесни инвестициите и мобилноста. Поддршката на бизнис 
секторот за ОБ е засилена од двете најголеми стопански комори во земјата.

Оваа поддршка, и од граѓаните и од бизнисите, можеби не е изненадување 
бидејќи Северна Македонија е еден од основачите на оваа иницијатива. Три од 
осумте досегашни самити на ОБ се одржаа во Северна Македонија, од кои на оној 
во Скопје во 2021 година Мини-Шенген беше преименуван во сегашен Отворен 
Балкан. Овие самити го собираа и приватниот сектор, го привлекуваа вниманието 
на јавноста и имаа висока медиумска покриеност, како на национално така и на 
меѓународно ниво. Заедничките изјави за приоритетните мерки од Самитот во 
Охрид во 2019 година и договорите и меморандумите потпишани во Скопје во 
2021 година и Охрид во 2022 година, придонесоа иницијативата да добие лик на 
успешен проект што се доградува.

Споделување информации и достигнувања 
на Северна Македонија за четирите слободи
Слободното движење на стоки е областа во која земјава испорача највидливи 

резултати. Во ноември 2019 година земјите од ОБ се согласија да го забрзаат 
спроведувањето на взаемното признавање на документацијата што ја 
придружува стоката и да ги подобрат процедурите и инфраструктурата на 
граничните премини. Во 2021 година беше потпишан Меморандум за разбирање 
за соработка за олеснување на увозот, извозот и движењето на стоки. Понатаму, 
земјите потпишаа договори за взаемното признавање на овластени економски 
оператори (ОЕО) во областа на ветеринарството, безбедноста на храната и 
добиточната храна и фитосанитарната контрола. Во рамките на ЦЕФТА е 
донесена одлука за воспоставување процедура за валидација на ОЕО – ако една 

страна го признава ОЕО, го признаваат сите страни на ЦЕФТА. 
Модернизацијата на граничните премини и воспоставувањето заеднички 

гранични премини за едно застанување се меѓу приоритетите на ОБ. Така, 
реконструкцијата на границата Табановце – Прешево со Србија беше завршена, 
граничните контроли беа целосно оперативни во мај 2022 година и беа 
воспоставени две нови „отворени балкански“ ленти. Северна Македонија и 
Албанија склучија рамковен договор за воспоставување заеднички граничен 
премин на Ќафе Тане-Ќафасан. Северна Македонија го започна процесот за 
проширување на Зелените ленти со граничните земји-членки на ЕУ, акција 
предвидена со Акциониот план за Заеднички регионален пазар. Транспортната 
заедница и ЦЕФТА придонесоа за пилот-проектот за размена на податоци 
со Грција пред пристигнување за товарот на граничниот премин Евзони-
Богородица. Исто така беа означени приоритетните ленти на границите со 
Србија и Албанија, како за приоритетните ленти на ОБ, така и за Зелените ленти 
за приоритетни производи според ЦЕФТА договорот.

Слободно движење на луѓе и давање услуги
Фокусот во изминатите две години беше да им се понуди на граѓаните 

слободно движење со лични карти, еднаков третман за престојот и вработувањето 
на стручните лица, социјалната сигурност, признавањето на професионалните 
квалификации. На ова поле Северна Македонија е активна и на регионално и на 
билатерално ниво.

Договорот за слобода на движење со лични карти во Западен Балкан е технички 
склучен, но остануваат сензитивни прашања од политичка природа. Граѓаните 
на Северна Македонија веќе можат да патуваат со лична карта во Албанија, 
Босна и Херцеговина, Косово, Црна Гора и Србија. Договорот за интерконекција 
на шеми за електронска идентификација на граѓаните од Западен Балкан ќе им 
овозможи на граѓаните пристап до административни услуги на другите земји 
договорнички преку единствена „отворена балканска“ идентификација.

Движење на капиталот
На ова поле се постигнати најмалку резултати. Земјите од ОБ се согласија да 

развијат нацрт-план за развој на инвестициските перспективи во регионот, но 
таков план не е објавен. Актуелните енергетски кризи ги поттикнаа лидерите 
на земјите да се заложат не само за мапирање на заедничките инвестициски 
планови во енергетската инфраструктура, туку и за соработка за снабдување со 
енергија (поврзана со обезбедување услуги) и ставање на располагање суровини 
потребни за производство на енергија на партнерите од ОБ (поврзани со 
обезбедување стоки).

Трговска размена
Во 2020 година, македонската надворешно-трговска размена, вклучително 

и трговската размена со ЗБ, забележа пад поради ограничувањата заради 

Ковид-19. Извозот во земјите од Западен Балкан беше намален за 12,02%, додека 
увозот од регионот опадна само 3,47%. За споредба, извозот во ЕУ е намален 
за 11,36%, но увозот значително опадна (31,64%). Трговската размена со земјите 
од Западен Балкан закрепна во 2021 година со повисока вредност од времето 
пред пандемијата, и на страната на извозот, 960 милиони американски долари 
и на увозната страна, 1,1 милијарда долари. Сепак, учеството на ЗБ во вкупната 
надворешно-трговска размена остана непроменето и изнесува 10,21% во 2020 
година и 10,39% во 2021 година. Само 9,62% од вкупниот увоз во 2020 година и 
9,38% во 2021 година доаѓаат од земјите на ЗБ, додека 10,99% од македонскиот 
извоз во 2020 година и 11,78% во 2021 година завршуваат на нивните пазари.

Со повеќе од половина од вкупната надворешно-трговска размена со 
регионот, Србија беше најголемиот трговски партнер на Северна Македонија. И 
пред објавувањето на иницијативата, трговската размена со Србија порасна од 
780 милиони долари во 2012 година на 890 милиони долари во 2018 година, со 
дефицит од прибл. 100 милиони долари. Трговската размена со Албанија исто 
така порасна од 110 милиони долари на 166 милиони долари за истиот период, со 
позитивен биланс. Откако беше објавена иницијативата, трговската размена со 
Србија продолжи да расте и во следните години. И со Албанија е бележен пораст 
кај увозот со просечна стапка од 23,09%, а извозот со 13,4%.

Не се достапни податоци за трговијата со услуги по 2019 година, што го 
оневозможува проценувањето на промените во трговските модели на Западен 
Балкан по објавувањето на ОБ.

Политичко ниво
Политичката соработка меѓу трите земји-учеснички на Отворен Балкан  е 

зајакната како резултат на иницијативата. Со ра ботката меѓу трите членки на 
политичко ниво беше најочигледна во јуни 2022 година, кога нивните лидери 
размислуваа дали треба да присуствуваат на самитот за Западен Балкан одржан 
во тоа време. За Северна Македонија, иницијативата ОБ придонесе кон општиот 
тренд на зајакнување на односите со Србија, кои беа видливи во текот на 
целата пандемија, вклучително и преку понудената „вакцинска“ дипломатија. 
Поранешниот премиер Заев го припиша признавањето на Македонската 
православна црква во летото 2022 година делумно на иницијативата ОБ. 
Албанија и Северна Македонија брзо се усогласија со надворешната политика 
на ЕУ за разлика од Србија. Ова дополнително ги оптовари политичките односи 
во регионот. 

Отворен Балкан наспрема другите иницијативи 
и платформи за регионална соработка
Иницијативата „Отворен Балкан“ е високо на владината агенда за активности 

и на меѓународен план и кон домашната јавност. Иницијативата редовно беше 
разгледувана за време на официјалните посети на земјите партнери во Северна 

Македонија. Владините претставници на меѓународни настапи, но и пред 
домашната јавност, барем декларативно, редовно ја истакнуваа како успешен 
процес со ангажман на сите државни институции за нејзино спроведување. 
Претставниците на овие земји учествуваа на самитите и состаноците  на 
техничко ниво во континуитет најмалку неколку пати годишно. На оперативно 
ниво ОБ е единствената иницијатива со национален координатор во владината 
структура. Во согласност со договорот од Самитот во Ниш за формирање Совет за 
имплементација, Владата назначи Национален координатор за ОБ и регионални 
иницијативи поддржан од Секретаријатот за европски прашања, со надлежност 
да ги координира соодветните институции.

Претседателот Пендаровски даде изјава дека ОБ не може да биде успешна 
без сите земји од ЗБ да бидат дел од неа, дека ОБ е комплементарна иницијатива 
која дава нов импулс за регионална соработка и не може да биде замена на 
Берлинскиот процес кој даде одлични резултати за сите шест учеснички со 
тенденција за проширување во нови области. Берлинскиот процес може да 
биде т.н.р. „чадор“ во кој ОБ е само еден правец од неговите активности, а има 
воспоставено институции и ресурси кои на ОБ му недостигаат. 

Затоа Северна Македонија на Самитот во Охрид 2022 година ги покани 
црногорскиот премиер и претседавачот со Советот на министри на Босна и 
Херцеговина како набљудувачи.

Кон домашната јавност на веб-страницата на Владата се поставени над 100 
соопштенија за печатот за позитивниот ефект на ОБ кои ги ставаат во втор план 
другите видови регионална соработка. На оваа страница се сите меморандуми 
и договори потпишани до денес, заедничките изјави и декларации, како и 
известувања за активностите на министерствата, агенциите и други државни 
институции. Пораката главно е фокусирана на оптимистичкиот поглед на ОБ со 
посочување на неговиот економски потенцијал. 

Отворен Балкан како подготовка за членство во ЕУ, 
наместо како алтернатива
Членството во Европската унија е една од главните стратешки цели за Северна 

Македонија уште од нејзината независност. Интеграцијата во Европската унија 
ужива континуирана поддршка од повеќе од две третини од населението и 
речиси сите политички партии кои влегуваат во Парламентот ја имаат агендата 
на ЕУ високо во своите приоритети. Сепак, континуираното одложување на 
процесот на пристапување во ЕУ влијаеше на степенот на јавната поддршка 
за европската интеграција, како и на довербата во ЕУ. Повеќето истражувања 
покажуваат дека значителен дел од населението верува дека земјата никогаш 
нема да стане членка на ЕУ, што не беше случај порано. Ова е резултат на 
децениското одложување на почетокот на пристапните преговори со ЕУ поради 
грчкото и бугарското вето. Оттука, не е чудно што прашањето дали ОБ беше 

алтернатива за влезот во Европската унија го придружуваше секој чекор од 
иницијативата. 

Официјалниот став на Владата на Северна Македонија од почетокот на 
иницијативата ОБ е дека тоа не е алтернатива, туку средство за побрз пристап во 
ЕУ. Одговорот на Владата на загриженоста и забелешките беше дека ОБ и влезот 
во ЕУ не се алтернативи што меѓусебно се исклучуваат. Напротив, иницијативата 
треба да ѝ помогне на земјата да се подготвува за преговорите. 

ОБ е претставен како алатка за граѓаните на земјите кои се приклучија на 
иницијативата да почнат да ги уживаат четирите основни слободи на ЕУ, на 
регионално ниво, пред да станат членки на ЕУ. Меѓу првите договори и чекори 
преземени од неговото започнување се оние за намалување на граничните 
контроли и царини. Формирањето заеднички пазар на труд и со дозволи граѓаните 
да работат и да останат во трите земји без работни визи е показ како четирите 
основни слободи на ЕУ се остваруваат на 
регионално ниво.

Заклучок
Оценките во Северна Македонија за 

иницијативата се различни. Јавноста, а 
особено деловните кругови гледаат придобивки во сите видови регионална 
соработка, вклучувајќи го и ОБ. На политичко ниво, Владата силно ја промовира. 
Опозицијата има критички пристап, не кон нејзината суштина, туку со поврзување 
на иницијативата со бавниот напредок на Северна Македонија во формалниот 
процес на пристапување во ЕУ и претставување како потенцијална алтернатива 
за членството во ЕУ. На техничко ниво, иницијативата сè уште е во разработка и 
рано е да се одреди придонесот за помирување во регионот. Освен тоа, фактот 
дека Косово не учествува во иницијативата значително го поткопува нејзиниот 
потенцијал, посебно што Косово е сосед и земја со силни врски со албанската 
заедница во Северна Македонија. Понатаму, Србија не се усогласи со политиката 
на санкции на ЕУ, а во поширока смисла и со нејзината надворешна политика, 
што е препрека за постигнување посилно политичко влијание врз помирувањето 
во регионот пошироко. 

Ова е најочигледно од перспективата на компатибилноста на ОБ со процесот 
на европска интеграција, кој останува клучна стратешка цел за Северна 
Македонија, а кој беше обременет со големи пречки и најверојатно во иднина ќе 
мора да надминува нови.

Албанија лежи на бреговите на Јадранското 
и Јонското Море токму на Отрантската врата 
спроти Италија. Планинскиот  систем на Динара 
и Пинд се протега паралелно со линијата на 
брегот и ги условува сообраќајните врски. Така 
правецот север-југ е релативно прооден. Во 
правец исток-запад е потребно совладување 
на планински превои, но овој правец е 
идентификуван како европски коридор 8. 
Линијата на брегот е долга 450 км.со главно 
пристаниште Драч. Кон Црна Гора, Косово, 
Македонија и Грција постојат патни правци 
кои овозможуваат прекуграничен сообраќај. 
Железничката мрежа на Албанија е поврзана 
само со Црна Гора.

Базичната сообраќајна инфраструктура е 
воспоставена во изминатите децении и таа е 
производ на тогашните геополитички позиции 
на Албанија. Потребата на Албанија за забрзано 
поврзување со соседите ја истакнува важноста 
на нејзината регионална позиција. Со јакнењето 
на регионалната соработка станува неоходно да 
се имаат предвид новите околности. 

Стопанската компонента на Иницијативата 
„Отворен Балкан“ не би можела да се остварува 
без соодветно заедничко планирање на прав-

ците и параметрите на новите сообраќајни врски термински со планови за нивна 
изградба. Напоредно со лансирањето на Иницијативата, Европската комисија 
се вклучи со своја експертиза која веќе во јуни 2022 година финишираше со 
објавување на подготвеноста да обезбеди содветни фондови.

Албанија го нуди најкусиот пат до морскиот брег за балканските држави од 
соседството без излез на море (land-lock countries), што е особено значајно за 
Македонија. Овој факт наложува албанските институции да ги имаат предвид 

РЕГИОНАЛНОТО ЗНАЧЕЊЕ      
НА ТРАНСПОРТНАТА ИНФРАСТРУКТУРА НА АЛБАНИЈА

Димитар БЕЛЧЕВ      
Љуфтим СПАХИУ

нивните потреби. 
Од друга страна на 
сила се меѓународни 
документи, меѓу кои е 
Конвенцијата на Обе-
динетите нации за 
законот за морето, кои 
ги дефинираат пра-
вата и обврските на 
заинтересираните др-
жави, што прет ставува 
дополнителен импулс 
за јакнење на регионалната соработка.

Конвенцијата во член 125 го определува правото за пристап до и од морето 
и слободниот транзит преку транзитната држава со сите превозни средства. 
Уживањето на ова право може да биде регулирано со билатерален или 
мултилатерален  договор.

Правецот исток-запад е природната врска Јадранско Море-Црно Море по чија 
должина сосема логично ќе бидат проектирани регионалните сообраќајни и 
енергетски траси. Нашата држава сега има само еден граничен друмски премин 
со соодветна сообраќајна инфраструктура кај Струга/Ќафасан (Qafë Thanë), но 
тој е лоциран во јужниот појас на границата, што го потенцира интересот и за 
втор премин северно од него. Долината на Црни Дрим се наметнува како реална 
траса за идна сообраќајница.  Едновремено и Косово понуди прекугранична 
сообраќајна врска која претставува паралела со Коридорот 8. 

На правецот север-југ е формулиран заеднички интерес на три држави 
за взаемно поврзување: со соседот на север Црна Гора и на југ, Грција. Tака 
Јадранско-јонска магистрала се појавува како западна паралела на европскиот 
коридор 10.

Основната заложба на Албанија е интеграција во европските транспортни 
мрежи. Владата на Албанија во ноември 2016 усвои Стратегија и акциски план 
2016-2020 (Transport Strategy and Action Plan 2016-2020). Цел на овој документ 
е постигнување ефикасен транспортен систем интегриран во мрежите на 
регионот и на ЕУ, за да се поттикне стопанскиот развој на државата. Во неа како 
посебна цел е набележена поврзаноста на пооделните транспортни системи 
меѓу себе и кон соседите.

Тоа е препознаено во Европската комисија и досега се договорени проектни, 
финансиски и изведбени аранжмани, поддржани од ЕУ и од други меѓународни 
партнери. ЕУ смета дека развојот на индикативните продолжувања на Транс-
европската мрежа – Транспорт за  патниот сообраќај (Trans-European Network 

– Transport (TEN-T) Road Network) кон Западен Балкан, во целосна согласност 
со стандардите на TEN-T, ќе го зближи потесно регионот и ќе го интегрира во  
ЕУ. Всушност ова беше формулирано како клучен приоритет на документот 
„Определба за патишта на иднината“ (Dedication to Roads of the Future) што беше 
потпишан на 7 јуни 2022 година од министрите за сообраќај во текот на Самитот 
за сообраќај во Западен Балкан одржан во Тирана. Министрите од регионот и 
од соседните држави со претставаници на Европската комисија и експерти за 
друмски сообраќај дискутираа како да се воспостави соработка за изградба 
ефикасна патна мрежа. Надлежните институции на учесниците се определија 
за една листа приоритети, во којашто се вклучени и електронска наплата на 
патарините и целосен систем за одржување на патиштата. Проектите се така 
конципирани што треба да донесат опиплива корист за сите шест партнери од 
регионот.

Во таа пригода европскот комесар за соседство и проширување Оливер 
Вархељи во своето излагање подвлече: „Со овој значаен инвестиционен пакет 
ние го забрзуваме реализирањето на терен на Економскиот и инвестиционен 
план за Западен Балкан. Со идентификацијата на овие носечки проекти, 
издвоени преку тесна соработка со нашите партнери, даваме нов импулс за 
изградба подобри и одржливи врски во транспортот ... Инвестициите секако ќе 
ја забрзаат интеграцијата на регионот во согласност со неговата јасна европска 
перспектива“. 

Од Листата на таргетирани проекти во приоритетните сектори од особено 
значење се изградбата на главните патишта за поврзување внатре во регионот е 
и изградбата на железничка линија Скопје – граница со Бугарија.

Албанија како домаќин на Самитот најави дека учествува со свои проекти 
во сите приоритени сектори. За Република Северна Македонија од особено 
значење е што железничката линија на Коридорот 8 е поименично спомената, а 
свое значење имаат и приоритетните делници на:

Автопатот А3 на Коридор VIII Драч – граница со Македонија, што продолжува 
понатаму кон Бугарија и Црното Море;

Автопатот A2 (Јадранско-Јонскиот автопат);
Автопатот A1 Драч -граница со Косово.
Несомнено објект кој имаше пошироко регионално значење беше друмската 

делницата Морина - Кукес со тунелот Калимаш, со своите 5,4 километри најдолг 
во Албанија. Овој потфат овозможи прифаќање на друмскиот сообраќај од 
централниот дел на Балканскиот полуостров и со тоа влијаеше на пренасочување 
на друмскиот сообраќај кон Јадранот, не само од нашата држава, со заштеда 
во превозно време и подобрена сообраќајна безбедност. Не помалку значаен е 
предвидениот нов друмски правец со приклучок кај Дебар со патната мрежа во 
нашата држава.

Меѓу секторските планови кои произлегуваат од Стратегијата стои и 
„Изградба на железничка врска од Лин кон границата со Северна Македонија“. 
Најблиската железничка станица до нашата држава е Прењас блиску до 
Ќафасан. Албанија во текот на Самитот во приоритени сектори поименично 
ја спомена железничката линија на Коридорот 8 до граница со Македонија и 

понатаму кон Бугарија и Црното Море. Овие наводи за железничкиот сообраќај 
се особено важни со оглед на плановите модернизираното пристаниште Драч 
да стане атрактивна влезна порта за државите од регионот без излез на море.

Напоредно се подготвува примена на иновативниот концепт на „суво 
пристаниште“. Се работи за терминали со значителен капацитет за манипу-
лација, складирање и царинска обработка на товари од поморскиот превоз 
на локации оддалечени, но сообраќајно поврзани со пристаништето во Драч 
за да се растерети неговиот оперативен простор.  Владите на РС Македонија и 
Албанија се договорија терминал со површина од 60 хектари да се гради крај 
Струга. „Сувото пристаниште“ секако ќе донесе значителен економски поттик 
за нашата држава, а за деловните луѓе скратување на времето поминато во 
транспорт и намалување на транспортните трошоци. Дополнително нашата 
држава би добила олеснет пристап до дел од новото пристаниште Порто  Романо 
во Драч.

ШТО МУ ДОНЕСУВА „ОТВОРЕН БАЛКАН“ НА РЕГИОНОТ?

Сава МИТРОВИЌ
Истражувач, Центар за европски политики, Белград

Амбициозно најавена како иницијатива 
за формирање заеднички пазар со слободно 
движење на луѓе, стоки, услуги и капитал во 
Западен Балкан, „Отворен Балкан“ до денес 
даде ограничени резултати. Прво колоквијално 
наречена „Мал Шенген“, оваа иницијатива 
за првпат беше претставена на јавноста од 
претседателот на Србија и премиерите на 
Албанија и Северна Македонија уште во 
октомври 2019 година. Иако лидерите на овие 
земји од самиот почеток многу доследно ги 
поканија другите партнери од Западен Балкан 
да се приклучат на оваа иницијатива, и покрај 
повремените појавувања на претставници на 

Црна Гора и Босна и Херцеговина на настани под капата на „Малиот Шенген“ на 
„Отворен Балкан“, сепак ќе остане ограничен на само три земји во регионот.

Токму во овој факт може да се препознае најголемата слабост на „Оторениот 
Балкан“ и во политичка и во економска смисла. Додека во политичка смисла, 
недостатокот на инклузивност влијае на недостатокот на меѓународна поддршка, 
досега оваа форма на пазарна интеграција со ограничен опсег носи ограничени 
економски резултати. Во таа насока, во овој труд е претставена генезата на 
иницијативата „Отворен Балкан“ и се претставени различни интегративни 
процеси кои се одвиваат под нејзино покровителство, со цел да се одговори 
на прашањето кој се вистинскиот опсег на „Отворен Балкан“ и дали ова 
иницијативата има перспектива во иднина.

Во октомври 2019 година, непосредно пред 
одлуката на Советот на ЕУ да не ги отвори 
преговорите за пристапување во ЕУ со Албанија 
и Северна Македонија, премиерите на овие две 
земји, заедно со претседателот на Србија, потпишаа 
Декларација за слободен проток на луѓе, стоки, 

услуги и капител, кој најави формирање на „Малиот Шенген“ на Западен 
Балкан. По првичната средба во Нови Сад, лидерите на трите земји се сретнаа 
уште два пати до крајот на 2019 година, кога постепено се операционализираа 
првичните идеи за продлабочување на економската интеграција во регионот. 
Прво во Охрид, потоа со присуство на претседавачот на Советот на министри 
на БиХ и министерот за економија на Црна Гора, а потоа и на состанокот во 
Тирана, идејата за „Мал Шенген“ ги доби првите конкретни контури. Александар 
Вучиќ, Еди Рама и Зоран Заев, тогаш сè уште во форма на правно необврзувачки 
заеднички изјави и декларации, се договорија за модалитетите за отстранување 
на нецаринските бариери во трговијата и за воспоставување поголема мобилност 
на работната сила во регионот. Сепак, амбициозно најавеното продлабочување 
на аранжманите за економска интеграција меѓу овие три земји беше насилно 
запрено со избувнувањето на пандемијата на корона вирусот.

По повеќе од година и пол во која иницијативата стагнираше, на Форумот за 
регионална економска соработка во Скопје, на 29 јули 2021 година, беше направен 
значаен исчекор. Покрај претставувањето на симболичното родно место на 
„Отворениот Балкан“ – иницијатива која дотогаш колоквијално се нарекуваше 
„Мал Шенген“, во Скопје беа потпишани и два меморандуми за разбирање со кои 
се воспостави рамка за дополнителна либерализација на движењето на стоки и 

работници во регионот, како и Договор за соработка во заштитата од катастрофи. 
До крајот на годината, трите земји продолжија на патот на меѓусебната економска 
интеграција со средби во Белград и во Тирана, на кои склучија нови меѓународни 
договори. Потпирајќи се на претходните рамковни договори, претставниците 
на Албанија, Србија и Северна Македонија потпишаа три многу амбициозни 
договори на самитот во Тирана на 21 декември 2021 година. Во нив овие земји 
направија одлучувачки чекор кон создавање на заеднички пазар на труд, а 
дополнително ја либерализираа трговијата со храна (живи животни, храна од 
растително и животинско потекло итн.), традиционално оптоварена со бројни 
нетарифни бариери.

Иако беа потпишани од претставници на само три земји, фактот што сите 
овие договори во насловот се однесуваат на регионот на Западен Балкан како 
целина, а во преамбулите дури има и експлицитна покана до другите партнери од 
Западен Балкан да им се придружат, го отсликува инклузивниот дух на „Отворен 
Балкан“ и амбицијата на иницијаторите на овој проект да го вклучат целиот 
регион во него. Сепак, без оглед на бројните покани, и покрај дури и формалната 
посветеност на Приштина да стане дел од оваа иницијатива во Вашингтонскиот 
договор во 2020 година, сите овие договори останаа ограничени на Албанија, 
Србија и Северна Македонија. Иако претседавачот со Советот на министри на 
БиХ, Зоран Тегелтија и црногорскиот премиер Дритан Абазовиќ, се појавија како 
набљудувачи на самитите „Отворен Балкан“ во 2022 година, ниту овие две земји 
официјално никогаш не се приклучија на оваа иницијатива.

Последните значајни договори беа потпишани во Охрид во јуни 2022 година, 
кога беше договорено да се олеснат процедурите за меѓусебно признавање на 
високообразовните квалификации и во Белград, каде што во септември беше 
склучен Договорот за механизми за безбедност на храната. Следната 2023 
година беше обележана со изјавите на албанскиот премиер Еди Рама за тоа како 
„Отворениот Балкан ја исполни својата цел“ и дека вниманиеето трееба да се 
насочи кон Берлинскиот процес. Во овие ставови, многумина го препознаа крајот 
на „Отворениот Балкан“ и фактот што немаше нови средби на највисоко ниво во 
целата 2023 година и дека освен вториот од низата саеми на вино во Белград, оваа 
иницијатива не понуди ништо ново, зборуваше во прилог на тие тврдења. Сепак, 
во рамките на „Отворениот Балкан“, земјите-учеснички успеаја да се договорат за 
работи кои, доколку целосно се спроведат, би можеле да направат значаен чекор 
кон единствен пазар на Западен Балкан и кои поради тоа заслужуваат посебно 
внимание.

Иако зоната за слободна трговија на Западен Балкан беше веќе делумно 
создадена со Централноевропскиот договор за слободна трговија (ЦЕФТА), на 
кој земјите од регионот се приклучија во 2006 година, ова главно се однесуваше 
на трговијата со индустриски производи и само делумно на земјоделските 

производи, додека трговијата со услуги остана главно недоволно либерализирана. 
Дополнително, и покрај отстранувањето на тарифите, бројните нетарифни 
бариери, како што се некоординираната работа на царинските служби и 
меѓусебното непризнавање на царинските документи, останаа главната пречка 
за слободната трговија во регионот. Во таа насока, преку иницијативата „Мал 
Шенген“ / „Отворен Балкан“, земјите-учеснички тргнаа на патот на дополнителна 
либерализација на трговијата, договарајќи ги модалитетите за отстранување на 
идентификуваните нетарифни бариери.

Албанија, Србија и Северна Македонија ги презедоа првите конкретни чекори 
кон отстранување на бариерите од административна и техничка природа 
со потпишување на Меморандум за разбирање со главна цел максимално 
поедноставување на процедурите за извоз и увоз. Така, во член 2 (3) се вели 
дека страните потписнички ќе ги намалат контролите, бројот на потребни 
документи и сите други формалности поврзани со увозот, извозот и движењето 
на стоки на највисоко можно ниво. Меморандумот содржи и посебни членови со 
кои се зајакнува соработката на царинските служби, а се регулира трговијата 
со индустриски производи, храна, како и посебни прашања поврзани со 
безбедноста на храната, санитарните и фитосанитарните прашања. Во таа 
насока, трите држави подоцна склучија Договор за соработка во ветеринарните, 
фитосанитарните и безбедносните области на храна и добиточна храна, во кој тие 
се обврзаа заемно да ги признаат релевантните извештаи издадени од нивните 
државни лаборатории. Дополнително, договорено е фитосанитарните контроли 
да се префрлат надвор од граничните премини, со што се обидува да се намали 
постојниот товар на граничните служби. Сè заедно, ова доведе до значителен 
развој во трговијата со санитарни и фитосанитарни производи, скратување на 
времето за 50% и намалување на трошоците за дури 80%, според податоците на 
Американската стопанска комора во Србија.

Што се однесува до трговијата со храна, во рамките на иницијативата „Отворен 
Балкан“ беше потпишан Договорот за механизми за безбедност на храната, со кој 
Албанија, Србија и Северна Македонија се обврзаа дека нема да има забрана за 
трговија со основни земјоделски и прехранбени производи меѓу нив, со обврска 
да не се реекспортираат во трети земји. Дополнително, земјите потписнички 
се обврзаа да ги укинат сите квантитативни ограничувања за увоз на овие 
производи, како и сите други мерки кои би можеле да го имаат истиот ефект. 
Ова треба да обезбеди стабилно и непречено снабдување на населението од трите 
земји со производи како брашно, масло, шеќер, млеко, месо, овошје, зеленчук и 
слично, во духот на солидарноста и регионалната соработка. Но, имајќи предвид 
дека за стапување во сила на овој договор е потребна ратификација од сите 
држави потписнички, а тоа во овој момент го направи само Народното собрание 
на Србија, ефектите од Договорот сè уште не се видливи. Доколку и албанскотo 

и македонскотo собрание ја препознаат важноста на овој договор и ја започнат 
процедурата за негова потврда, земјите од „Отворениот Балкан“ би можеле да 
почувствуваат опипливи придобивки. Тие не само што би отвориле простор за 
нивните производители за дополнителен извоз во регионот, туку со интегрирање 
на пазарот на земјоделски производи би го подигнале и нивото на нивната 
економска и севкупна безбедност, што е од особено значење во кризни ситуации.

Онаму каде што иницијативата „Отворен Балкан“ покажа најголеми амбиции, 
го продлабочи постојното ниво на економска интеграција во регионот и направи 
најдалечни чекори во однос на поврзаната иницијатива на Заедничкиот 

регионален пазар под капата на Берлинскиот процес - слободното движење на 
работната сила. Потпирајќи се на заедничките изјави од првите самити „Мал 
Шенген“ во Нови Сад, Охрид и Тирана, Рама, Вучиќ и Заев во Скопје потпишаа 
Меморандум за разбирање за слободен пристап до пазарот на трудот во Западен 
Балкан. Во него експресно беше изразена волјата на договорните страни да ги 
укинат работните дозволи за државјаните на земјите од „Отворениот Балкан“ 
и да ги поедностават процедурите поврзани со нивниот привремен престој во 
овие земји.

Врз основа на споменатиот Меморандум, Албанија, Србија и Северна Македонија 
склучија Договор за услови за слободен пристап до пазарот на трудот. Во него, 
веќе во членот 1, се гарантира правото на граѓаните на три држави слободно да 
се движат, престојуваат и работат на териториите на овие држави. За остварување 
на правото на слободен пристап до пазарот на трудот, граѓаните на договорните 
страни се обврзани да се регистрираат по електронски пат, по што би им се 
овозможил престој на територијата на земјата домаќин (до две години со можност 
за продолжување), како и вработување без потреба од добивање работна дозвола.

Со ова, граѓаните на земјите од „Отворениот Балкан“ во пракса се изземени 
од правилата што важат за другите странски државјани и стекнуваат 
своевиден привилегиран статус на пазарот на трудот на земјите учеснички 
во оваа иницијатива. Ова не само што им олесни на граѓаните на „Отворениот 
Балкан“ да најдат вработување на пазарот на другите две земји, туку и им 
овозможи на работодавачите да го надополнат секој недостиг од работна сила 
на домашниот пазар што е можно поскоро со работници од земјите од регионот. 
За да функционира овој заеднички пазар на труд, предвидево е воспоставување 
т.н. „Отворен балкански матичен број“ што е единствен матичен број кој се 
издава на граѓанин заради користење електронски услуги во рамките на 
иницијативата „Отворен Балкан“. Меѓутоа, имајќи предвид дека издавањето на 
идентификациони броеви сè уште не се вкоренило во пракса, допрва треба да се 
чекаат вистинските резултати од подобрената мобилност на работната сила.

Теоретски, со создавање единствен пазар на труд, овие земји би станале 
поатрактивни дестинации за странските инвеститори кои потоа би можеле да 
сметаат не само на домашните работници, туку и на работниците од регионот. Во 
таа насока, Албанија, Србија и Северна Македонија склучија и посебен договор 
за соработка во областа на меѓусебното признавање на дипломи и научни 
звања со цел да се поттикне мобилноста на високообразованите работници, 
преку овозможување побрза и поефикасна процедура за признавање нивните 
квалификации. За разлика од Берлинскиот процес, во кој потпишаните договори 
ги признаваат квалификациите на граѓаните само од одредени образовни 
профили (како лекари, стоматолози, фармацевти, архитекти итн.), „Отворен 
Балкан“ се стреми да обезбеди целосна интеграција на пазарот на трудот во 
регионот и, во оваа смисла, носи додадена вредност на Берлинскиот процес.

Дали на регионот му треба „Отворен Балкан“?
И покрај големите амбиции што го следеа почетокот на оваа иницијатива, и 

покрај многу значајните договори потпишани од трите земји, впечатокот е дека 
„Отворениот Балкан“ до денес дава ограничени резултати. Од една страна, како 
резултат на интегрираното гранично управување и отворањето на посебните 
зелени ленти, забележливо е пократок престој на граничните премини, како за 
товарните така и за патничките возила. Иако „Отворениот Балкан“ го забрза 
протокот на стоки во регионот и донесе авангардни договори на заедничкиот 
пазар на труд, речиси ништо што не беше постигнато во однос на давање услуги и 
слободно движење на капиталот. Дури и кога лидерите на земјите ќе се договорат, 
недостатокот на политичка волја кај владите да продолжи со ратификацијата, а 
потоа и спроведувањето на потпишаниот договор, ја оптоварува економската 
соработка во регионот. Регионот е сè уште многу далеку од единствениот пазар 
каков што постои во Европската унија и се добива впечаток дека многу бавно се 
движи кон таа цел. Имајќи предвид дека создавањето регионален пазар со четири 

европски слободи е неопходно да се придружува цела низа домашни реформи, 
очигледно е дека на сите на Западен Балкан им недостига јасен политички и 
финансиски поттик за такво нешто.

Непотребно е да се каже дали на регионот му треба „Отворен Балкан“ или 
Берлинскиот процес. И двете иницијативи беа покренати со слични цели, 
па иако во некои аспекти се преклопуваат, во многу аспекти тие всушност се 
надополнуваат. Сепак, ниту Берлинскиот процес, ниту „Отворениот Балкан“ - 
дури и ако му се приклучат и други земји, па дури и ако сите договори беа целосно 
спроведени - не можат да им ја понудат на граѓаните од регионот иднината ветена 
пред повеќе од две децении на самитот во Солун. Економската интеграција на 
Западен Балкан има смисла само како чекор и подготовка за она што е основна 
стратешка цел и интерес на сите земји од регионот – полноправно членство во 
Европската Унија. Во таа насока, секое создавање на регионален пазар треба да 
се заснова на принципите и правното законодавство на ЕУ и како такво треба да 
послужи како поттик.

„Отворен Балкан“ не може да му наштети на регионот, но многу е важно 
сето она што се прави под покровителство на оваа иницијатива да не отстапи 
од долго воспоставениот пат на евроинтеграциите. Сепак, имајќи ги предвид 
објективните околности дека оваа иницијатива не ужива доволно силна поддршка 
од ЕУ или нејзините клучни земји-членки, дека другите земји од регионот не 
се приклучиле до денес и дека самата Албанија е сè порезервирана во своето 
учество, впечатокот е дека иднината на регионалната економска интеграција се 
уште лежи во Берлинскиот процес. Тоа во никој случај не значи дека треба да сè 
напуштат достигнувањата на „Отворениот Балкан“, напротив. Достигнувањата 
на „Отворениот Балкан“ може да се задржат како дел од инклузивниот Заеднички 
регионален пазар на кој би учествувале сите шест економии од Западен Балкан 
и во кој оние кои сакаат би можеле да имаат особено продлабочени односи. Со 
други зборови, никој не може и не треба да ги спречи Албанија, Србија и Северна 
Македонија дополнително да ја подобрат својата економска соработка и со тоа 
да одат чекор понапред од другите партнери во регионот, како што започнаа 
Еврозоната и Шенген зоната, а сè уште претставуваат форма на продлабочена 
интеграција на оние земји од ЕУ кои сакаат и умеат да го остварат тоа.

ИНИЦИЈАТИВАТА „ОТВОРЕН БАЛКАН“, 
СЛОГАНОТ „ЗА ЛУЃЕТО СЕ РАБОТИ“ И КУЛТУРАТА 

Секојдневниот животен тек е придружен со најразновидни влијанија. Некогаш 
тие се производ на многу конкретни настани или бомбастични информации, 
некогаш од чувството на мирен амбиент наоколу или од пријатна  средба. И во 
тој распон вирее и културата и со своите производи го разубавува животот. За 
нејзината дејност најчесто нема место на првите страници на весниците или 
во ударните телевизиски најави.  Сепак, неосетно делува на нас и не прави 
похумани…

Иницијативата „Отворен Балкан“, заеднички потфат на РС Македонија, 
Албанија и Србија, е поттик за хоризонтално поврзување и дејствување на 
учесници од трите држави. Во различни облици поврзувањето на трилатерално 
или билатерално ниво е одраз на заедничката волја да се гради богата 
прекугранична соработка.

Во рамките на иницијативата „Отворен Балкан“ министерствата за култура 
воспоставија Платформа „Театар Отворен Балкан“. Театарот „Комедија“ од Скопје 
настапи во Белград. Мјузиклот „Боливуд“ беше изведен во Народно позориште, 
како прв чекор во проектот на заедничка соработка. Во 2024 година ансамблот на 
Народно  пoзориште повратно ќе гостува во Скопје.

Симболичкото значење на културното поврзување на регионот се 
покажа и со прославата на стогодишината на Белрадската  филхармонија. 
Прославениот диригент Зубин Мехта предложил во рамките на оваа иницијатива 
Филхармонијата како вонсериски музички настан во јуни годинава да одржи три 
концерти, најнапред во Белград и потоа во Тирана и во Скопје. На почетокот на 
турнејата ја објаснил неговата заложба да се отвори нова страница на историјата 
оти никогаш досега Филхармонијата не настапила во Тирана, а со музиката да го 
обедини балканскиот простор. 

Возвратно, Филхармонијата на Република Северна Македонија на концертот 
во преполната сала на Коларчева задужбина во Белград ги понуди на публиката 
карактеристиките на македонскиот фолклор. 

Пример за трилатерална соработка е и изложбата „Супстрати“ поставена 
летово во Културниот центар на Србија во Париз, во рамките на оваа иницијатива. 
Чинот на отворањето поминал со присуство на сите три министерки. Дела на 
уметници од трите држави се претставени пред публиката со цел, како што при 
отворањето соопштила министерката за култура Костадиновска Стојчевска, „со 
дијалогот меѓу уметниците и восхитот од заедничката креативност да се извлече 
од сенка сета убавина на балканската култура“.

„Додека беа потребни повеќе од 50 
години за печатените книги да станат 
широко достапни низ Европа, ChatGPT 
достигна 100 милиони корисници за само два 
месеци“   Антонио Гутереш, 

генерален секретар на ООН

Односот меѓу дипломатијата и тех но логијата е 
комплексен и динамичен и во голема мера влијае 
на начинот на кој се одвиваат меѓународните 
односи. Тех  нологијата е сè поприсутна, но и сè 
по софистицирана, меѓу другото, пот тик нувајќи 
дебати за нејзиното влијание врз раз лични 
сегменти од општествениот живот. 

Традиционалната и јавната дипломатија во нивните нови манифестации 
(дигитална, виртуелна и кибернетска) станаа сè повеќе испреплетени со 
информациско-комуникациските технологии. Дипломатите, при остварувањето 
на државните надворешно-политички цели на билатерален и мултилатерален 
план, ги користат овие иновативни алатки. Така, појавата на интернетот и 
социјалните мрежи, им овозможи на дипломатите да разменуваат информации 
на брз и ефикасен начин. Слично на тоа, е-дипломатијата, со посредство на 
информациско-комуникациските технологии наместо комуникација лице в лице, 
стана секојдневна пракса и овозможи нови начини за меѓународно општење, 
особено во екот на пандемијата Ковид-19. Дипломатијата се пренесе и во 
кибернетскиот простор преку кибернетската или сајбер-дипломатијата.  

Развојот на технологиите за вештачка интелигенција, како што се јазичните 
модели од типот ChatGPT развиен од OpenAI, PerplexityAI и Bing AI, го 
трансформираат начинот на кој се практикува дипломатијата и воедно го 
наметнуваат прашањето дали професијата дипломат станува одвишна, или 

Бојана ЈОВАНОСКА 

ПРИМЕНАТА НА ВЕШТАЧКАТА ИНТЕЛИГЕНЦИЈА 
ВО ДИПЛОМАТИЈАТА: КОНКУРЕНЦИЈА ИЛИ АЛАТКА

НА ГЛОБАЛЕН ПЛАН

пак, можна е еден вид синергија, „соработка“ меѓу човекот и вештачката инте-
лигенција во дипломатијата.

Имено, системите на вештачка интелигенција, користејќи високо-софис-
тицирани алгоритми за симулирање на човечкото однесување и расудување, 
отво рија нови можности за оптимизација на дипломатската активност. Сепак, 
додека вештачката интелигенција има огромен потенцијал за подобрување на 
дипломатската професија, некои се загрижени дека таа може да претставува и 
конкуренција за традиционалната дипломатска вештина.

Вештачката интелигенција може да анализира големи количества на 
податоци од различни извори, вклучувајќи ги и социјалните медиуми, за да 
генерира детални информации за државите и другите меѓународни субјекти. 
Ова е од огромна помош при креирањето посеопфатна слика за ставовите, 
интересите и потребите на другите држави или останати меѓународни субјекти, 
антиципирањето одредени ризици и предвидувањето потенцијални реакции при 
одредени ситуации.

Следниот начин на кој вештачката интелигенција може да биде корисна е преку 
креирањето стратегии и сценарија за преговори. Некои алатки на вештачката 
интелигенција можат да изведуваат симулации и да предвидуваат повеќе 
различни исходи од преговори, што може да им овозможи поглед на различни 
сценарија, доведувајќи до поефективен пристап и стратешко одлучување во 
дадена ситуација. 

Аналитичките способности на вештачката интелигенција ја прават вредна 
алатка и во контекст на превентивната дипломатија. Со анализирање на 
историски податоци, идентификување на обрасци на однесување и откривање 
на потенцијални извори на тензии, како и следење на трендовите на социјалните 
мрежи, вештачката интелигенција може да се користи кај системите за рано 
предупредување и да одигра улога во проактивно спречување спорови и 
конфликти.

Гледано низ призмата на мултилатерализмот, во публикацијата на Светскиот 
економски форум, насловена „Искористување на вештачката интелигенција за 
Земјата“ (2018) се посочува дека придобивките од вештачката интелигенција 
може да понудат и нови решенија за најитните светски еколошки предизвици: 
климатските промени, биодиверзитетот, управувањето со водата и загадувањето 
на воздухот, а секако се корисна алатка и во достигнувањето на останатите цели 
за одржлив развој на ОН.

Сепак, иако системите за вештачка интелигенција се корисни во анализата 
заснована на податоци, се нотираат и одредени слабости, поточно, ограничувања 
кај овие системи. Неоспорно е дека вештачката интелигенција не поседува 
креативност или интуиција кои би ги искористила за да изнајде нестандардни 
решенија. Емпатијата и емоционалната интелигенција претставуваат важни 

дипломатски вештини, преку кои дипломатите можат да ги согледаат прашањата 
од перспектива на другата страна. На вештачката интелигенција ѝ недостасува и 
контекстуално разбирање, како и нијансирано расудување, при кое се води сметка 
за културните разлики. На пример, суштината на конфликтот секогаш вклучува 
потреби, перцепции, вредности, чувства и емоции, кои ги нагласуваат врските 
помеѓу страните во конфликтот и кои нужно мора да бидат земени предвид при 
разрешувањето на конфликтот.

Освен тоа, употребата на вештачката интелигенција носи и одредени ризици, 
како што се пристрасност, неточни информации, слаба транспарентност, 
непредвидливост и злоупотреба и конечно, предизвиците кои со себе ги носи 
евентуалното развивање на вештачката општа интелигенција со натчовечка 
моќ. Виртуелните платформи и социјалните мрежи олеснуваат ширење на 
дезинформации, негативни кампањи и, последователно, манипулација на 
јавното мислење. Ова, во корелација со кибернетските напади, може да доведе 
до избувнување нови или разгорување стари внатрешни или меѓудржавни 
спорови или конфликти кои ја загрозуваат стабилноста и безбедноста во 
меѓународниот поредок. Улрике Франке, политичка аналитичарка во Европскиот 
совет за надворешни односи, авторка на студијата „Дипломатија за вештачка 
интелигенција: Управувањето со вештачката интелигенција како нова алатка за 
надворешна политика на Европската унија“, побарана од Европскиот парламент, 
истакнува: „Технолошкото е геополитичко. Вештачката интелигенција стана 
елемент на конкуренција на големите сили. Ова е реалноста со која ЕУ и 
нејзините земји-членки треба да се соочат. Вештачката интелигенција треба да 
влијае на глобалната рамнотежа на сили и на односот меѓу државите, како и на 
геополитиката генерално.“ 

Експертите се согласни дека вештачката интелигенција сè повеќе ќе се користи, 
покренувајќи сериозни, па и егзистенцијални општествени и геополитички 
прашања. 

На 18 јули 2023 година, Советот за безбедност на ОН за прв пат се состана 
за да разговара за ризиците од вештачката интелигенција. Дискутирајќи за 
амбивалентноста на предностите и ризиците својствени за оваа технологија 
во подем, говорниците потенцираа дека „меѓународната заедница мора итно 
да се соочи со новата реалност на генеративна вештачка интелигенција“. 
Претседавачот со Советот за безбедност на ОН и секретар за надворешни работи 
на Обединетото Кралство, Џејмс Клеверли најави дека Обединетото Кралство ќе 
ги покани светските лидери на првиот голем глобален самит за безбедност на 
вештачката интелигенција наесен. Јапонија, исто така, го иницираше Хирошима 
Процесот за вештачка интелигенција во рамки на Групата седум (Г7) оваа година 
за да придонесе во глобалната дискусија за вештачката интелигенција. И 
додека американскиот Конгрес, уште во 2018 година,  формираше Комисија за 

национална безбедност за вештачка интелигенција, Европската унија заостанува 
на ова поле. Дури во април 2021 година Европската комисија изготви Предлог 
- регулатива за утврдување хармонизирани правила за вештачка интелигенција, 
која како приоритет го издвојува основањето на Европски истражувачки 
институт, со акцент на геополитичкото влијание на вештачката интелигенција 
врз безбедноста. 

Она што дополнително ги загрижува експертите и политичарите е дека 
на повидок е нова идеолошка конфронтација, со оглед дека вештачката 
интелигенција нуди големи можности за економски раст и поголема 
благосостојба на државите и нивните граѓани додека истовремено ја засилува 
контролата врз нив. Ова ја става на тест отпорноста на либералната демократија 
за сметка на авторитарните нелиберални тенденции кои тежнеат кон напуштање 
на демократскиот систем на вредности и принципи. За илустрација, Human 
Rights Watch нотира дека во Кина, вештачката интелигенција се користи 
за идентификација и надзор врз населението во Ксинџијанг, каде живее 
доминантното муслиманско малцинство Ујгурите. 

Во тој контекст дипломатските напори треба да се обединат околу прашањето 
за безбедна и одговорна (доверлива од техничка и од општествена гледна точка)  
употреба на вештачката интелигенција во согласност со етичките и правните 
консидерации на меѓународно ниво и неопходноста од регулација на оваа нова 
област на глобално ниво. Усвојувањето на принципи за регулирање на употребата 
на вештачката интелигенција во дипломатијата ќе обезбеди овие технологии да 
се користат на начин на кој ќе ги поддржуваат дипломатските практики и што е 
уште поважно, во согласност со важечкото меѓународно хуманитарно право и со 
целосно почитување на човековите права и слободи. 

Дипломатската практика во дигиталната ера се проширува при што, покрај 
оние традиционални дипломатски активности, како што се претставување, 
прибирање информации, јавна и економска дипломатија, ќе бидат потребни и 
знаења и вештини за новите технологии со цел промовирање и извршување на 
надворешната политика. Ова подразбира континуирано специјализирано стручно 
усовршување на дипломатите, како и соодветна реорганизација на работата на 
министерствата и дипломатско-конзуларните претставништва, со искористување 
на предностите кои ги нудат новите технологии. Од друга страна, вештачката 
интелигенција може да ја олесни работата на дипломатите, овозможувајќи им да се 
справат со секојдневните задачи. Тоа ќе овозможи да се оптимизираат човечките 
ресурси и како последица на тоа да се зголеми продуктивноста и ефикасноста во 
оние сегменти од дипломатијата каде човечкиот фактор е незаменлив, како на 
пример во стратешкото планирање.

Како заклучок, вештачката интелигенција претставува важна иновација 
во дипломатијата и може да биде силна алатка во рацете на дипломатите 

со цел зголемување на нивната продуктивност и ефикасност. Технологиите 
на вештачката интелигенција можат да бидат од помош на дипломатите во 
анализирањето податоци и развивањето сценарија, додека дипломатите 
остануваат примарно одговорни за интерпретацијата на овие информации 
и дипломатската комуникација. Брзината и ефикасноста која ја обезбедува 
вештачката интелигенција во содејство со традиционалните дипломатски 
вештини и човечките аспекти на дипломатијата, како емотивната интелигенција, 
креативност и интуиција на дипломатите, може да придонесе за подобро 
разбирање на сложените геополитички ситуации и донесување подобро 
информирани и стратешки одлуки. Но, при искористувањето на потенцијалот 
на вештачката интелигенција, потребно е се запази етичко-правниот концепт на 
значителна човечка контрола, според кој моралната одговорност за релевантните 
одлуки е во рацете на луѓето, а не кај машините и нивните алгоритми. Обединетите 
нации треба да ги предводат дипломатските напори во формулирање и усвојување 
на меѓународно-правни правила за регулација на користењето на вештачката 
интелигенција со цел разгледување на потенцијалните ризици од неодговорна 
или злонамерна употреба на овие технологии. 

Иднината на дипломатијата не подразбира замена на дипломатите со 
машини, туку зајакнување на дипломатите со алатки и технологии кои вклучуваат 
вештачка интелигенција, што на крајот се огледа во подобро практицирање 
на дипломатијата. Симбиозата меѓу луѓето и вештачката интелигенција во 
дипломатијата ги обединува уникатните силни страни на човекот и на системите 
за вештачка интелигенција.

ВЕШТАЧКАТА ИНТЕЛИГЕНЦИЈА – ИМПРЕСИВЕН 
ТЕХНОЛОШКИ ИСЧЕКОР

Како и секогаш во досегашната историја на човештвото при секој позначаен 
пронајдок се јавувале различни, дури и спротивставени реакции. Појавата на 
парниот погон на машините во почетокот на првата индустриска револуција во 
Велика Британија предизвикала страв кај мноштвото работници дека за нив веќе 
нема да има работа. Единственото нешто што тие можеле да го понудат на пазарот 
е нивната снага. Доколку моќната машина влезе во погоните, сопственикот веќе 
нема потреба од нив. Реакцијата забележена во документите како „акција на 
лудистите“ била очекувана: соочени со губитокот на егзистенцијата ги уништувале 
машините, а всушност „инстинктивно“ го најавиле новиот општествен поредок. 
Вакви пресврти се забележени потоа во неколку наврати.

Не толку одамна, со појавата на првите компјутери згасна една службеничка 
струка, дактилографите.

Познат светски филозоф на најавата дека интернетот ќе му овозможи достап 
до многукратно повеќе информации отколку дотогаш, реагираше со доза на 
скептицизам: „Дали јас навистина имам потреба од нив?“

Вештачката интелигенција (ВИ) отвора нови, досега непознати можности за 
спрегата човек-машина. Дали таа ќе резултира со конфликт или ќе произведе 
благосостојба на човештвото на повисоко рамниште е прашање со кое се 
занимаваат економските аналитичари, но и социолозите, па и филозофите. Кон 
каков општествен поредок се движиме? 

Еден тим истражувачи под раководство на професор Вејдонг Жанг (Weidong 
Zhang) од Факултетот за менаџмент на универзитеот Џилин (Jilin) во Кина уште во 
2021 година започнал опсежно истражување во кинеското општество во неколку 
правци со цел да дојде до одговорот: „Дали ВИ ќе го промени светскиот поредок?“

Денес соопштуваат: „Сѐ уште нема конечен одговор.“
Но сугерираат дека ВИ е Четврта индустриска револуција. Таа од темел ја 

менува информатичката основа на општеството. Таа ги преобликува услугите 
и иновациите. Незапирливо влегува во образованието, во комуникациите, а 
во комбинација со роботиката и машинското учење освојува нови простори во 
индустријата, во здравството, а сведоци сме дури и во уметноста.

Сосема очекувано, и дипломатите се поттикнати да ја понудат својата визија.
Димитар Белчев

30 ГОДИНИ ОД ВОСПОСТАВУВАЊЕТО ДИПЛОМАТСКИ ОДНОСИ 
НА РЕПУБЛИКА МАКЕДОНИЈА СО ПРВИТЕ ЧЛЕНКИ 
НА ЕВРОПСКАТА ЕКОНОМСКА ЗАЕДНИЦА (1993-2023)

Денот беше 16 декември 1993 година. Тогаш геополитиката, интересите на го-
ле мите сили и вниманието на јавноста беа свртени кон Балканот заради можните 
по следици од поголем обем, не само политички, туку и тектонски, територијални 
по реметувања заради конфликтот при распаѓањето на поранешната југословенска 
фе дерација. Претходеше фрагилниот мир во Студената војна, а со распаѓањето на 
бло ковската поделба и неефикасноста на монистичките политички системи над 
Европа се надвиснуваа „црни облаци“. 

При раздружувањето на југословенската федерација сѐ уште лебдеше не-
из весноста за иднината на Македонија, а со тоа и на регионот. По првите кон-
фликти на ЈНА во Словенија, Хрватска и Босна и Херцеговина следеше редица 
меѓу народни конференции за Југославија без ефекти на теренот. 

Во тие услови дојде и до познатите средби Милошевиќ – Мицотакис, каде и 
Ма кедонија била тема од особен интерес. Се правеле калкулации без присуство 
на наши претставници. А Македонија има турбулентна историја и 5 војни на 
неј зината територија во 
изминатите 115 години по 
Берлинскиот конгрес во 
1878 година.

Дополнително, на 
Самитот на ЕЕЗ во 
Лисабон во јуни 1992 
година беше усвоена Де-
кларација дека “нема да 
се признае државата со 
име во кое е вграден и 
терминот Македонија”. 
Победи вна тре ш ната 
солидарност во ЕЕЗ, а 
поразени беа меѓународно-правната логика и нормите вградени и во Повелбата на 
ОН.  Требаше да се сочува мирот, но и постојните гра ници, за да не дојде до нивно 
менување - не само на Балканот. А Македонија беше без потполн меѓународен 
легитимитет, без ефективни одбранбени сили и мошне ограничени материјални 
и човечки ресурси.

ЈУБИЛЕИ

За спречување на натамошна дестабилизација и во Македонија, но и евентуално 
отворање на ново воено жариште, ЕЕЗ во Единбург на 11/12 декември 1992 година 
усвои одлука за финансиска и техничка помош за Македонија, за држава со 
која Заедницата нема дипломатски односи, од 50 милиони еки и дополнителни 
износи од членките. Парите за помошта - за нафта, лекови, некои видови храна 
- требаше да се извлечат од нивните државните буџети, додека и утврдувањето 
на процедурите и начините на испорака на помошта траеше цела една година. 
А во Скопје се кршеа копјата како да се изведе клучниот чин - легализирање 
на меѓународната позиција на македонската држава, па in tacite се прифатија 
Резолуциите на ОН 917 и 945/93 за да се избегне каква било блокада од една 
членка на ЕЕЗ.

Самиот чин на воспоставување дипломатски односи на 16 декември 1993 
година со присутните дипломати на најзначајните членки на ЕЕЗ во Скопје беше 
изведен во извесна тајност, со заобиколување на присуството на бројни домашни 
и странски новинари пред седиштето на Министерството за односи со странство. 
Претставниците на Италија (Трони), Франција (Крисман), Германија (Штефан) и 

Велика Британија (Дикинсон) не беа пречекани пред Министерството за односи 
со странство, туку на службениот влез на соседната зграда во која е сместен  
Државниот завод за статистика на улицата „Даме Груев“. Меѓу двете зданија 
постоеше тесен премин за техничките служби и преку него тие беа доведени до 
канцеларијата на потсекретарот Габер. Размената на ноти се изведе без присуство 
на медиумите, па затоа не постојат ни фотографии од тој чин.

Во 2023 година амбасадите на Италија, Франција, Германија и Велика Британија 
во Скопје, за едно со македонските ди пло мати ја одбележаа оваа годишнина.

Италија (18 октомври 2023 година)
Амбасадата на Италија во соработка со Поштата на Се вер на Македонија, 

Сојузот на фи лателистите на Македонија и со Ди пло матскиот клуб – Ско пје ја 
промовираше по  ш  тен ската марка и ковертот посветени на оваа годишнина. 
На про моцијата во Сојузот на филателистите на Македонија пред при  сутните 
за зна че њето на овој чин го вореа амбасадорот на Италија,  Андреа Силвестри,  
претседателот на Сојузот на филателистите на Македонија, Синиша Павлески, 
раководителот на Секторот филателија во Поштата на Северна Македонија, Гани 
Дарлишта и секретарот на Дипломатскиот клуб Виктор Габер.

Издвојуваме делови од нивните излагања:
Амбасадорот Андреа Силвестри истакна дека е горд што учествува на 

промоцијата на првиот ден од издавањето на поштенската марка посветена на 
30-тата годишнина од вос поставувањето на дипломатските од но си меѓу Италија 
и Се верна Македонија. Овој настан е дел од официјалната про гра ма на Неделата 

на ита лијанскиот јазик и култура во светот. Тој ги наброи и активностите кои во 
рамките на оваа Недела ќе се одржат во Скопје.

Осврнувајќи се на билатералните од но си Италија - Се верна Ма кедонија ам ба -
садорот Силвестри нагласи де ка во изминатите 30 години двете земји изодеа долг 

пат, како соседи, сојузници и партнери кои споделуваат заеднички вредности и 
цели за иднината. Тие идеи се исто така застапени и во иницијативите кои ги 
покренува Амбасадата со намера за уште поголемо зближување на двете земји, 
поттикнувајќи сѐ поголема културна и економска размена.  

Претседателот на Сојузот на филателистите на Македонија, Синиша Па вле-
ски, на сите присутни им посака добредојде во просториите на Сојузот. Тој ги 
презентира целите кои се постигнуваат со вакви заеднички изданија за афи-
рмација на земјата и нејзината филателија, а се осврна и на сѐ помасовното 
уче ство на членовите на Сојузот на балканските, европските и светските 
филателистички изложби, како и на признанијата и наградите кои тие таму ги 
добиваат за квалитетот на своите збирки.

Презентирајќи ја поштенската марка раководителот на Секторот филателија 
на Поштата на Северна Македонија  Гани Дарлишта укажа дека оваа марка е 
своевиден симбол на пријателството меѓу двете земји, што преку поштенските 
пратки патува низ светот. Воедно ги истакна и другите изданија на македонски 
марки со италијански мотиви и истакнати личности. Се заблагодари на креаторот 
на дизајнот на марката Ладислав Петковски.

Од своја страна 
секретарот на Сојузот 
на филателистите 
на Македонија и на 
Дипломатскиот клуб 
Виктор Габер ги изнесе 
своите сеќавања за самиот 
чин на воспоставувањето 
дипломатски односи со 
најзначајните држави 
членски на ЕЕЗ во 1993 
година. Пошироко се 
осврна и на серија на 
позитивни чекори на 
истакнати италијански личности во процесот на етаблирање на македонската 
држава на меѓународната сцена, меѓу кои на првиот италијански амбасадор во 
Скопје Фаустино Трони и претседателот на највисокиот, Касациониот суд во 
Италија Алдо Корасанити, член на Бадентеровата комисија, која даде позитивно 
мислење за исполнувањето на критериумите на ЕЕЗ за признавање на Република 
Македонија како суверена и независна држава.

За самиот настан, промоцијата на поштенската марка и говорите на 
учесниците, освен извештаите на домашните медиуми, со специјален прилог се 
осврна и  италијанската агенција АНСА. 

ТРИЕСЕТ ГОДИНИ ФРАНЦУСКО-МАКЕДОНСКО ПРИЈАТЕЛСТВО!

Сирил БОМГАРТНЕР, амбасадор на Француската Република

Основачки акт
1/ На 27 декември 1993 година македонскиот 

министер за надворешни работи г-нот Стево 
Црвенковски испрати писмо до неговиот 
француски колега г-нот Ален Жипе. Со тоа 
писмо тој потврди дека го добил писмото што 
г-нот Жипе му го напишал за да ја потврди 
намерата на француската влада да воспостави 
билатерални дипломатски односи. Како што 
беше наведено во тоа прво писмо македонската 
потврда значеше и ефективно воспоставување 
на тие односи.

1963, 1993, 2023 година: неколку пресвртници 
во француско-македонската врска
2/ Сега се подготвуваме да ја прославиме триесетгодишнината од овој 

основачки акт. За да го прославиме овој настан, избравме датум 6 декември, 
најблизок датум до изворниот основачки акт и место, Музејот на современа 
уметност, кој не потсетува на историјата на нашите билатерални односи. Набргу 
по неговото официјално отворање, тогашниот француски премиер г. Жак Шабан-
Делмас, посака да го посети Музејот во рамки на своето патувањето во Скопје 
на 23 и 24 април 1971 година. Ова присуство на највисокиот претставник на 
Француската влада не беше случајно. Овој музеј, всушност, беше изграден на 
височините на Скопје, за да вдоми уметничка збирка со непроценлива вредност, 
создадена од меѓународно движење за солидарност како одговор на ужасниот 
земјотрес во 1963 година, кој уништи две третини од градот. Во овој контекст 
„Француската колекција“ со исклучителна вредност постепено се создаваше со 
донации на дела од Сулаж,  Сен-Фал, Артунг, Пикасо, Вазарели и многу други 
уметници. Оваа збирка несомнено и денес го претставува првиот скапоцен камен 
на Музејот кој, дури и ако е недоволно познат, има тежина на светско ниво во 
областа на наследството на модерната уметност.

Во тој контекст, изборот на овој Музеј беше начин да се одбележи, освен со 
зборови, богатството на нашите билатерални односи, како и неговата историја, 
откако се случи овој основачки настан, триесет години пред да воспоставиме 
дипломатски односи со Република Македонија, сега Северна, која станала 
независна. 1963, 1993, 2023 година. 

Нашата билатерална историја е обележана со датуми и циклуси, тоа ќе го 
видиме и  покасно. Тоа е длабочината на нашата историја. Како и сите мои осум 
претходници, така и јас од моето доаѓање во оваа земја одржувам комеморативен 
настан секој 11-ти ноември за одбележување на примирјето од Големата војна 
на Француските гробишта во Битола. Заедно со мојата германска колешка, како 
европски симбол на помирувањето, секој пат сум го гледал ова поле со илјадници 
крстови како потсетник дека пред повеќе од еден век нашите народи се бореле и 
многумина ги изгубиле животите на ова тло. Нашата заедничка историја е стара, 
со пролеана и измешана крв.

На оваа триесетта годишнина има смисла да се претстави дел од француската 
колекција, која не беше достапна за јавноста неколку години. Но, не сакавме 
да застанеме тука. Нашата заедничка историја допрва треба да се пишува. 
Нашата улога денес, меѓу одговорните Французи и Македонци кои ги негуваат 
билатералните односи, е да помогнеме во создавање на заедничка иднина со 
нови содржини. Тоа е причината поради која, покрај изложбата на избрани 
дела од француската колекција, решивме овој јубилеј да го заокружиме со 
еден настап, современо творештво, преку оригиналната кореографија на г-ѓа 
Рисима Рисимкин. Госпоѓа Рисимкин е несомнено една од најпрепознатливите 
македонски уметници денес. Нејзините настапи добија овации во март минатата 
година во Палатата Шајо. Зарем има подобар избор кој го симболизира прогресот 
и унапредувањето на односите меѓу нашите две земји?

Кон ЕУ: Силно партнерство и заедничка посветеност во клучните моменти
3/ Но, да се вратиме назад и да ги разгледаме нашите врски со ретроспектива 

за последните триесет години. Она што е највпечатливо е да се забележи дека 
во важните моменти од својата современа историја Македонија, денес Северна, 
секогаш можела да смета на Франција.

Во периодот на нејзиното стекнување на независност позитивното мислење на 
Арбитражната комисија на конференцијата за Југославија се должи на нејзиниот 
претседател г-нот Роберт Бадентер.

Десет години подоцна, како единствена од просторот на Југославија која 
постигна независност без војна, земјата се соочи со состојба на голема внатрешна 
тензија набрзо по војната во Косово. Европската унија тогаш одигра голема улога, 
заедно со Соединетите Држави, за промовирање со мировен договор, конечно 
склучен во Охрид на 13 август 2001 година. Специјален претставник на ЕУ тогаш 

беше поранешниот министер Франсоа Леотар, а на негово место во октомври 
2001 година дојде амбасадорот Ален Ле Роа. По Охридскиот рамковен договор, 
македонскиот Устав беше ревидиран. Уште еднаш се побара помош од Роберт 
Бадентер. Неговиот белег на новиот уставен текст е таков што и денес една 
од одредбите со која се воведува двојно мнозинство го носи неговото име. Во 
годините по Охридскиот договор, следеа повеќе мисии за стабилизација, една 
по друга, прво воени, по нив полициски, најнапред во рамките на НАТО, а потоа 
во рамките на ЕУ. Така, во март 2003 година беше формирана воената мисија 
„Конкордија“. Оваа мисија е прв пример за примена на таканаречените „Берлин 
плус“ договори, кои предвидуваат воените средства на НАТО да бидат достапни 
за операциите предводени од ЕУ. Франција е водечка држава на „Конкордија“ со 
175 војници од вкупно 380. Исто така, Франција ќе го даде најголемиот придонес 
во полициската мисија на ЕУ „Проксима“ која ќе следи потоа.

Околу дваесет години подоцна, додека Франција претседаваше со Советот 
на Европската унија, предложи компромисна формула меѓу Северна Македонија 
и Бугарија, која овозможи повторно отворање на европските перспективи за 
земјата. Договорот е сложен, особено што содржи билатерална димензија во 
политичките определби и за негова примена е потребен широк договор во 
македонското собрание. Договорот повторно го отвора патот за да ѝ се овозможи 
на Северна Македонија да продолжи да напредува кон европска интеграција. А 
факт е дека во јули 2022 година во Брисел се одржа меѓувладина конференција 
во рамки на Самитот за формално отворање на пристапните преговори на 
Северна Македонија со ЕУ. Ова е историски резултат на кој се чекаше речиси 
петнаесет години од првата позитивна препорака од Европската комисија. Овој 
трасиран пат ја има поддршката од сите Европејци, институции и земји-членки, 
а продолжувањето по тој пат во оваа фаза зависи само од суверена одлука на 
македонското собрание.

Политика, економија, јазик: трите столба на заедничката иднина
4/ Од сега па натаму активностите на Франција во Северна Македонија 

се распоредуваат во рамки на меѓуресорската стратегија за Западен Балкан. 
Посакувана и усвоена од претседателот на Француската Република во април 
2019 година, оваа стратегија ја покажува желбата на највисокото политичко ниво 
за реинвестирање во овој дел од светот. Јасно е дека геостратешките потреси 
што оттогаш ги доживеа светот, пред сѐ руската воена агресија врз Украина, ја 
потврдија релевантноста на овој пристап. Во Северна Македонија, оваа стратегија 
се остварува во три главни области:

Првата област е политичка. Помеѓу 2010 и 2020 година, пет членови на 
француската влада го посетија Скопје и тоа тројца државни секретари за европски 
прашања (во 2010, 2015 и 2019 година) и двајца државни секретари за поранешни 

борци (во 2015 и 2018 година). Само во текот на изминатата година реализиравме 
четири посети при што државниот секретар за европски прашања г-ѓа Лоренс Бун 
допатува во земјата во ноември 2022 година, во јули 2023 година (во Вајмарски 
формат) и во ноември 2023 година (за Министерскиот совет на ОБСЕ), додека 
министерот задолжен за надворешна трговија, атрактивност и за Французите 
во странство г-дин Оливие Бешт го посети Скопје во септември 2023 година. Во 
јуни 2021 година г-нот Зоран Заев, тогашен македонски премиер, беше примен 
од претседателот на Француската Република на работна вечера во Елисејската 
палата, која со право се смета за историска. Претходниот прием на ова ниво 
во Франција се случил пред дванаесет години, во мај 2009 година, како дел од 
средбата меѓу тогашниот премиер Никола Груевски и претседателот Никола 
Саркози, но во многу различни околности. Во едно подалечно минато, меѓу нашите 
двајца претседатели Жак Ширак и Киро Глигоров беа воспоставени цврсти 
лични односи кои помогнаа да се даде поттик за динамична децентрализирана 
соработка меѓу нашите две земји. Дополнително, сега редовно постојат 
можности за состаноци меѓу лидерите на нашите две земји за продлабочување 
на билатералниот дијалог на маргините на самити на мултилатерални настани 
(Самит на европската политичка заедница, самити на ЕУ/Западен Балкан, самит 
Глобеск итн.). Од декември 2021 година еднаш годишно се одржуваат политички 
консултации меѓу нашите две земји, наизменично во Скопје и во Париз. Точно е 
дека парламентарниот дијалог меѓу нашите две земји отсекогаш бил интензивен 
и тој продолжува со еднакво темпо со по неколку посети годишно. Политичкиот 
дијалог меѓу нашите две земји е толку интензивен што веројатно никогаш не 
било случај во историјата на нашите билатерални односи. Во основа овој дијалог 
се користи за унапредување на односите, без разлика дали нашата визија за 
политиката за интеграција во ЕУ, општо и конкретно применета за Северна 
Македонија, продлабочување на нашите билатерални односи или нашиот пристап 
кон регионалните прашања.

Мора да продолжиме по овој пат, но во исто време и заедно да се стремиме 
да ги доведеме нашите економски односи на исто рамниште. Економијата ја 
сочинува нашата втора област за развој на билатералните односи. Факт е дека 
нашата трговска размена напредува, минатата година изнесуваше 244 милиони 
евра и е практично урамнотежена со позитивен биланс од 4 милиони за Северна 
Македонија. Големите француски брендови заземаат видно место на локалниот 
пазар, без разлика дали се работи за нашите производители на автомобили, 
нашите фармацевтски компании, нашата земјоделско-прехранбена индустрија... 
Меѓу главните активни француски инвестиции може да се наведат Лакталис кој 
има производствена единица на југот на земјата, Aкор кој отвори два хотели, 
„Париски аеродроми“ кој учествува во управувањето со аеродромите во Скопје и 
во Охрид како дел од конзорциумот ТАВ, Фресине и Апав кои имаат регионална 

филијала, Бриколаж кој отвори продавница… Во обратната насока, купувањето 
од страна на Тиквеш пред неколку години на винарницата „Шато де Гурдон“ на 
југот на Франција ни овозможува да имаме француско-македонско производство 
во област во која сме заедно извонредни! Но, можеме и мораме подобро. Во таа 
насока постојат изгледни перспективи. На воено поле минатата година Франција 
го доби првиот голем договор за вооружување на македонската армија како дел 
од нејзиниот план за зајакнување на капацитети по пристапувањето на земјата 
во НАТО (одбранбен противвоздушен систем испорачан од компанијата МБДА), 
а други важни перспективи ги интересираат нашите компании. Во областа на 
обновливите извори на енергија, дигиталната технологија, здравството, нашите 
компании активно ги следат неколкуте инвестициски sui generis проекти и 
повици за тендери и доколку успеат, веројатно ќе ги унапредат нашите економски 
билатерални односи во нова квалитетна димензија. Би навел само еден 
пример во однос на соларната енергија. Голема француска компанија предлага 
инвестициски проект кој е најголем во целиот регион на Западен Балкан во оваа 
област, притоа понудувајќи особено атрактивни услови за цената. Преку овој 
исклучителен проект се очекува Северна Македонија да забележи голем напредок 
во своите цели за декарбонизација и во исто време да постигне своја енергетска 
независност. Главните параметри на овој проект се одобрени и се очекува 
со предлог-закон да се наведат условите што ќе важат за него како стратешка 
инвестиција. Од друга страна, големата француска агенција за развој АФД се 
обидува да развие корисни проекти во земјата. По потпишувањето на Рамковната 
спогодба за таа цел меѓу нашите двајца министри за надворешни работи на 
почетокот на 2021 година во Париз Агенцијата спроведе околу дваесет мисии за да 
почне со неговата имплементација. Во тој контекст беше воспоставен партнерски 
проект со Македонската развојна банка. Постигнат е договор за контурите на овој 
проект кој предвидува отворање кредитна линија од 50 милиони евра со која ќе 
се овозможи помош на македонската реална економија за проекти во согласност 
со најдобрите еколошки и социјални стандарди. И за него исто така се очекува 
македонски закон кој ќе овозможи овој важен проект да се реализира.

Третата и последна област се однесува на францускиот јазик. Северна 
Македонија е полноправна и активна членка во Меѓународната организација на 
франкофонијата. Францускиот јазик останува широко изучуван во македонскиот 
образовен систем. Се проценува дека денес околу една третина од македонските 
основци и средношколци го изучуваат овој јазик, вклучително и во успешните 
билингвалните франкофонски паралелки чиј број постепено се зголемува  и 
денес се вкупно пет. На ова треба да се додадат и учениците од Француското 
интернационално училиште во Скопје, оние кои го изучуваат францускиот 
јазик во Францускиот институт во Скопје или оние во Француските алијанси во 
Битола и во Тетово, без да се заборават оние во високото образование, студентите 

на француски јазик на македонските универзитети. Овој културен капитал 
мора да се зачува од принципиелни причини бидејќи Северна Македонија ги 
споделува вредностите на Франкофонијата и самата нуди еден од најдобрите 
примери на културна и јазична разноличност, но и од стратешки причини затоа 
што францускиот јазик претставува дополнително национално богатство во 
поглед на пристапувањето на земјата во Европската унија. Затоа е важно да 
се бара зајакнување на атрактивноста на францускиот јазик кај учениците 
од македонскиот јавен образовен систем и кај нивните родители. Јасно е 
дека зајакнувањето на нашите политички односи, кои веќе постојат, но и 
зајакнувањето на нашето економско присуство во оваа земја во која работиме 
природно мора да придонесе за создавање сè поповолна клима на овој план. 
Но во исто време ни треба и проактивно делување на терен за да го поддржиме 
ова движење со здружување на сите енергии и добра волја и со развивање на 
мобилноста на локално и на државно ниво преку подобрување на комуникацијата 
и претставување на филмски и ТВ продукции. Сега имаме четири филмски 
гала вечери годишно и обновено учество на Битолскиот фестивал итн, а за 
телевизиските емисии е партнерството со ТВ Телма за редовно емитување на 
француски современи серии.

Иднината: Продолжување по патот на чиј крај ќе бидеме заедно во ЕУ
Накратко, нашиот патоказ е јасен и треба да се забележи дека во период од 

неколку години односите меѓу нашите две земји веќе се значително зајакнати 
и дека се отвораат перспективи што ветуваат во иднина. Бидејќи во воведот 
напишав дека нашата билатерална историја е обележана со датуми и циклуси, 
се гледаме за 10 години, на четириесетгодишнината од воспоставувањето на 
нашите дипломатски односи! 40 години заеднички живот е рубинска годишнина 
од бракот, скапоцен камен со кој се наградува трпението на долгите љубови.

Со размена на ноти на 
16 декември 1993 година 
започна мо дерната историја 
на германско-македонските 
односи. Беше до говорено 
да се воспостават дип-
ломатски и конзуларни 
односи во согласност со 
Виенската кон венција за 
дипломатски и конзуларни 
од носи, да се разменат 
амбасадори/амбасадорки, 
а генералните кон зулати во 
Бон и во Скопје да се издигнат 
на ниво на дипломатски 
претставништва. Постоечките 

спогодбидби меѓу поранешната Соци јалистичка Федеративна Република 
Југославија и Сојузна Република Германија требаше да важат и понатаму. 

Оттогаш многу нешта се случија. Од отворање на Претставништво на Унијата на 
германските комори за индустрија и трговија преку формирање на Гете-Институт 
во Скопје, па сè до меѓусебното признавање на возачките дозволи: интензитетот 
на нашите билатерални односи ги надминува спогодбите од тоа време. По патот 
на пријателството, што го трасираат нашите влади со официјалните спогодби, 
многу институции потоа чекорат и го прошируваат– од нашите парламенти преку 
општините, па сè до централните банки. 

Во Германија, македонската Амбасада уште од летото 1997 година го има 
своето седиште во берлинската улица Хубертусалее. Станува збор за првата нова 
градба на амбасада во Берлин, вселена уште летото 1997 година, пред преселбата 
на Бундестагот, Бундесратот и на Сојузната влада во Берлин. Со овој чекор, 
македонската дипломатија во Германија презеде улога на предвесник, во чија 
основа е посебната врска со Германија. Оваа посебна, исто така и емоционална 
врска, јас како амбасадорка подеднакво ја чувствувам и во Министерството за 

30 ГОДИНИ ГЕРМАНСКО-МАКЕДОНСКИ ОДНОСИ

Петра ДРЕКСЛЕР,
Амбасадорка на Сојузна Република Германија

надворешни работи во Скопје и во институциите во целата земја – неа ја поимам 
како општествена реалност што ги надминува сите социјални, политички и 
етнички јазови. 

Постојат и многубројни приватни иницијативи и лични врски кои му даваат 
живот на нашиот однос. Оној што како Германец/ Германка се движи низ 
Скопје, Тетово, Прилеп или Охрид, повремено ќе чуе: „Не зборувам англиски – 
но на германски може да се разбереме.“ На потпрашањето, соговорниците со 
задоволство објаснуваат дека неколку години живееле во Есен или Дортмунд 
или, пак, дека имаат роднини во Германија. Германскиот јазик тука е вториот 
најприсутен странски јазик после англискиот, со сето она што оди со тоа, сè 
до јазичните олимпијади по германски јазик во основните училишта. Не се 
малку ниту Македонците / Македонките коишто живееле, учеле и студирале во 

Германија, а денес со проширен поглед за својата земја работат повторно тука во 
Северна Македонија, во политиката и администрацијата, во образованието или 
како шеф / шефица во сопствената фирма. Некои од овие луѓе ја раскажуваат 
својата приказна на јубилејната веб-страница: www.de.30.mk. 

Нашата соработка денес е дополнително поставена во европски контекст. Тоа 
се гледа во регионалните програми на ГИЦ и КфВ (делумно спроведени со европско 
финансирање) и во политичките иницијативи како Берлинскиот процес, основан 
во 2014 година од тогашната сојузна канцеларка Ангела Меркел, кој уште повеќе 
ги приближува сите шест држави од Западен Балкан. Спогодбата за мобилност, 
меѓусебното признавање на професионалните квалификации или намалувањето 

на цените на роамингот овозможуваат резултатите од регионалната соработка да 
бидат непосредно видливи. Со работата на заеднички регионален пазар треба да 
се поддржи патот кон Европската Унија.   

Германија сака да ја види Северна Македонија во ЕУ – тоа беше пораката на 
сојузниот претседател Штајнмајер, сојузниот канцелар Шолц, министерката 
за надворешни работи Бербок, државната министерка Лирман, како и на 
пратениците од германскиот Бундестаг за време на сите нивни посети во Скопје 
во изминатите години. Целта на идната соработка како членки на ЕУ ќе остави 
белег на нашите билатерални односи и во годините што доаѓаат. Северна 
Македонија може и понатаму да се потпре на целосната поддршка од Германија 
при сите чекори во правец на ЕУ. 

30 Jahre deutsch-mazedonische Beziehungen
Mit einem Verbalnotenwechsel begann am 16. Dezember 1993 die moderne 

Geschichte der deutsch-mazedonischen Beziehungen. Es wurde vereinbart, 
diplomatische und konsularische Beziehungen im Einklang mit den Wiener 
Übereinkommen über diplomatische sowie über konsularische Beziehungen 
aufzunehmen, Botschafter:innen auszutauschen und die Generalkonsulate in Bonn 
und Skopje zu diplomatischen Vertretungen aufzuwerten. Bestehende Vereinbarungen 
zwischen der vormaligen Sozialistischen Föderativen Republik Jugoslawien sowie der 
Bundesrepublik Deutschland sollten fortbestehen. 

Seitdem ist viel passiert. Von der Eröffnung einer Vertretung des Deutschen 
Industrie- und Handelskammertages über den Aufbau eines Goethe-Instituts in Skopje 
bis hin zur gegenseitigen Anerkennung der Führerscheine: Die Intensität unserer 
bilateralen Beziehungen geht weit über die damaligen Vereinbarungen hinaus. Der 
Weg der Freundschaft, den unsere Regierungen mit offiziellen Vereinbarungen ebnen, 
wird von vielen Institutionen beschritten und ausgebaut - von unseren Parlamenten 
über Kommunen bis hin zu den Zentralbanken. 

In Deutschland hat die mazedonische Botschaft schon seit Sommer 1997 ihren 
Sitz in der Berliner Hubertusallee. Es handelt sich um den ersten Botschaftsneubau 
in Berlin, bezogen im Sommer 1997, noch vor dem Umzug des Bundestags, des 
Bundesrates und der Bundesregierung nach Berlin. Mit diesem Schritt hat die 
mazedonische Diplomatie in Deutschland eine Vorreiterrolle übernommen, der 
eine besondere Verbindung zu Deutschland zugrundeliegt. Diese besondere, auch 
emotionale Verbindung ist für mich als Botschafterin im Außenministerium in 
Skopje ebenso spürbar wie in Institutionen im ganzen Land - ich empfinde sie als 
eine gesellschaftliche Realität, die alle sozialen, politischen und ethnischen Gräben 
überwindet. 

Es sind nicht zuletzt unzählige private Initiativen und persönliche Verbindungen, 
die unser Verhältnis mit Leben füllen. Wer sich als Deutsche(r) durch Skopje, Tetovo, 



Број 16, 2023

70

Prilep oder Ohrid bewegt, bekommt hin und wieder zu hören „Ich spreche kein 
Englisch – aber Deutsch geht.“. Auf Nachfrage erklären Gesprächspartner:innen 
dann gerne, dass sie einige Jahre in Essen oder Dortmund gelebt oder Verwandtschaft  
in Deutschland haben. Deutsch ist die zweitstärkste Fremdsprache hierzulande 
nach Englisch – mit allem, 
was dazu gehört, bis hin 
zu Deutscholympiaden an 
Grundschulen. Nicht wenige 
Mazedonier:innen, die in 
Deutschland gelebt, gelernt und 
studiert haben, arbeiten heute 
mit einem geweiteten Blick auf 
ihr Heimatland wieder hier in 
Nordmazedonien – in Politik und 
Verwaltung, im Bildungswesen 
oder als Chef:in der  eigenen 
Firma. Einige dieser Menschen 
kommen auf der Jubiläums-
Website www.de.30.mk zu Wort. 

Unsere Zusammenarbeit 
ist heute zunehmend in 
einen europäischen Kontext 
eingebettet. Das zeigt sich in 
regionalen Programmen der 
GIZ und der KfW (z.T. mit 
europäischer Finanzierung 
umgesetzt) ebenso wie in politischen Initiativen wie dem 2014 von der damaligen 
Bundeskanzlerin Angela Merkel ins Leben gerufenen Berliner Prozess, der alle 
sechs Westbalkanstaaten enger zusammenrücken lässt. Mobilitätsabkommen, die 
gegenseitige Anerkennung von Berufsabschlüssen oder die Senkung von Roaming-
Gebühren machen die Ergebnisse regionaler Zusammenarbeit dabei unmittelbar 
greifbar. Mit der Arbeit an einem gemeinsamen regionalen Markt soll der Weg in die 
Europäische Union unterstützt werden. 

Deutschland will Nordmazedonien in der EU sehen - das war die Botschaft von 
Bundespräsident Steinmeier, Bundeskanzler Scholz, Außenministerin Baerbock, 
Staatministerin Lührmann sowie Abgeordneten des Deutschen Bundestags bei 
all ihren Besuchen in Skopje in den letzten Jahren. Das Ziel einer künftigen 
Zusammenarbeit als EU-Mitglieder wird unsere bilateralen Beziehungen auch in 
den kommenden Jahren prägen. Auf die volle Unterstützung Deutschlands bei allen 
Schritten in Richtung EU kann Nordmazedonien sich dabei weiterhin verlassen.

ЕГЕЈСКАТА БАРУТНА ЕПОПЕЈА 
НА АМБАСАДОРОТ ПЕТРЕ НАКОВСКИ

Драган ЈАЊАТОВ
ДИПЛОМАТИ-ПИСАТЕЛИ

Нашето познанство и еснафско пријателство со Петре Наковски, дипломат и 
писател, влече корени од далечните 60 години на минатиот век, од времето на 
почетокот на нашите студии на Филозофскиот факултет во Скопје. Обајцата ја 
имавме таа среќа да учиме од врвни, уште во тоа време, истакнати македонски 
професори, книжевници, лингвисти и научници, подоцна и академици, какви 
што беа; Блаже Конески, Димитар Митрев, Милан Ѓурчинов, Гане Тодоровски,  
Радмила Угриновска-Скаловска и редица други, не помалку важни и докажани 
наши културни дејци и педагози. Нивното влијание и придонес во нашиот 
образовен процес, како и во професионалното оформување на редица млади луѓе  
ќе остават длабоки историски траги во развојот и примената на македонскиот 
јазик, осознавањето на вредностите на современите национални историја, 
литература, книжевност и култура. Никулецот и искрата на љубовта и интересот 
кон родниот пишан збор,  што тие ни ги всадија  во младоста, останаа да не 
водат низ целиот живот и да ни бидат најважниот професионален ориентир и 
предизвик, каде и да бевме и што и да работевме. 

Подоцна, и по завршувањето на факултетот, животните патишта со него 
неколку пати ќе се доближуваат и вкрстуваат, токму на тоа поле, најнапред како 
новинари почетници; Наковски во дневните весници „Нова Македонија“ и „Вечер“, 
а јас во редакцијата на тогашното Радио Скопје. Но не за долго, некаде во 70 
години, обајцата професионално ќе се најдеме пак, но овој пат заедно со нашиот 
драг пријател, дипломат и истакнат македонски писател Трајан Петровски, во 
Комитетoт за меѓународни односи на Република Македонија, институција-никулец 
и темел на идната современа македонска дипломатија. Овде, по повеќе од 30 
години дипломатска работа и другарување, ќе не затекне и нашето пензионирање. 
Наковски како прв македонски амбасадор во Полска, а мене како министер-
советник и вршител на работите во македонската амбасада во Москва.

Обајцата и како дипломати и како пензионери, останавме блиски,  приврзани 
и посветени на пишаниот македонски збор, Петре, како истакнат македонски 
писател и член на ДПМ, со своите проза, поезија и преводи, а јас со неколку книги, 
во областа на новинарството и публицистиката, од и за меѓународните односи, 
Тој на Преспанската страна на Галичица во Долно Дупени, јас на Охридската, во 
Шипокно кај Свети Стефан. Но поважно од сето тоа е што обајцата, како „од иста 
гора лист“, вљубеници во литературата и книгата, за целото ова време, останавме 
добри другари и семејни пријатели до денешен ден.



Број 16, 2023

72

Кој е всушност Петре Наковски?
Дипломат, романсиер и преведувач. Роден е 1937 година во с. Крчишта, 

Костурско, Егејска Македонија. Педагошки лицеј завршил во Полска, а 
Филозофски факултет во Скопје. Докторирал на Институтот за политички науки 
на Вроцлавскиот универзитет во Полска, на темата „Македонските деца во Полска 
1948-1968“. Автор е на повеќе дела во македонска и полска едиција, а преведен е 
и на англиски јазик. Тој и самиот е преведувач. 

Одредиштето на Полска, како „втора татковина“ на Петре Наковски и на 
поголем број деца од Егејска Македонија, по Втората светска војна  оттргнати од 
родните огништа и родителите 
и блиските,  им беше „пишано“ 
од животот и судбината, 
но повеќе беа резултат на 
грешките на политиката и 
идеоллошките предрасуди 
и заблуди на едно време и 
на одредени општествено-
политички околности и пред сè 
на заблудите и интересите на 
одредени луѓе кои во тоа време 
се нашле и биле задолжени 
да решаваат и да пресудуваат за судбината и животот на илјадници луѓе и пред 
сè деца од овој дел на историски напатената и сè уште меѓународно непризната 
македонската земја, Тие просудиле така и така се случи. 

За време и по Граѓанската војна во Грција (1946-1949) година, од територијата 
на Егејска Македонија и Тракија во Европа, а подоцна и во светот, беа раселени 
десетици илјади деца, главно во источноевропските земји, а потоа и во СССР, САД, 
Канада и Австралија. Како конечно  прибежиште од егзодусот на младиот Петре 
Наковски и на наговите многубројни браќа и сестри од Костурско, Воденско и 
Леринско, беше одредена Полска. Од таму, далеку од родниот дом и мајчината 
прегратка, тој  храбро, жилаво и стоички, на најдоборо можен начин, но ни 
најмалку лесно, сам ја започнува својата успешна животна и професионална 
барутна Егејска епопеја, која еден ден ќе го врати во земјата што го воспитала 
и образовала, сега како висок државен-дипломат и репрезент на земјата што го 
родила. Затоа, не зачудува фактот што целокупниот книжевен опус на Наковски 
тематски и содржински е поврзан и е посветен на „Егејската тема“, која во 70 
години на минатиот век доминираше во македонската книжевност, оставајќи 
длабоки неизбришливи траги во современата македонска литература и култура 
и нејзината историја. Плејада македонски писатели и поети од тоа време, со 
своите високи уметнички дострели во  книжевните дела и творби, оставија траен 

белег во современите македонска поезија и проза. (Ташко Георгиевски, Петар 
Ширилов, Паскал Гилевски, Иван Чаповски, Ката Руменова-Мисиркова, Ристо 
Јачев, Кица Барџиев –Колбе, Коле Мангов и други). Мошне високо место на оваа 
корифејска скала, заслужено му припаѓа и на Петре Наковски и на неговите дела. 
Љубопитен, трпелив и луцидно прониклив, занесен од магијата на македонскиот 
јазик и трагиката на преживеаните историски собитија, особено со големите 
лузни од доживеаните трауми од и по таа несреќна Граѓанската војна во Грција, 
преточени со документаристичка прецизност, творечки жар и израз во неговото 
поетско и прозно творештво, никого не можат да го остават рамнодушен. 

Статусот на романсиерскиот опус во творештвото на П. Наковски 
Со пишување Петре Наковски почнаува да се занимава уште како средношколец.

Првите свои творби тој ги објавува на страниците на емигрантскиот весник 
„Демократ“, што во тоа време на македонски јазик излегуваше во полскиот 
град Вроцлав. Во Република Македонија првите избори од неговата поезија беа 
објавени во угледните македонски книжевни  списанија „Современост“ 1957 
година и „Разгледи“ во 1962.година. Потоа во македонската периодика сукцесивно 
излегуваа неговите песни и раскази. 

Првиот роман на Наковски „Постела за чемерните“ се појавува во 1985 година, 
а три години подоцна со романот „И каменот е земја“, Наковски го свртува 
вниманието на македонската книжевна критика кон себе. Иклучително плоден 
период во романсиерското творештво на Петре Наковски е периодот по 2000 
година, кога во низа, од печат излегуваа романите „Големата удолница“ 2003 г., 
„Големата измама“ 2007 г.  и  „На пат со времето“ 2010 година. Во 2012 година 
двојазично, на македонски и на полски јазик  е објавен зборникот „Македонските 
бегалци во Полска 1948-1975“. 

Доследен на својата првична тематска преокупација, Наковски наскоро со 
уште една потврда на сопствениот константен творечки агенс ќе се пројави со 
уште две исклучителни значајни дела, романите „Калина“ и романот „На пат 
кон непознатото“.Првата од овие две книги, романот „Калина“ е оличение на 
одбраната и чувањето на честа, достоинството, гордоста и името, загрозени од 
виорот на Граѓанската војна на една млада, но храбра егејска девојка, откорната 
од сопствените корени, која таму некаде во туѓина, далеку во неврат, се соочува 
со искушенијата на сопствената совест за постапките, последиците и траумите од 
својата несреќна судбина.  

Последниот роман на Петре Наковски, „На патот кон невратот“ е книга 
за поразот, болката и огорченоста, од за секогаш изгубената татковина и 
пропаднатата верба во неостварените ветувања и борбата за зачувување на 
сопствениот, македонски идентитет-вечните болка и копнеж на сите протерани 
во туѓина македонски жени, деца и мажи од Егејска Македонија.       

Сите романи на Петре Наковски се преведени и објавени и на англиски јазик, 
а романот, „Калина“ и на бугарски јазик. Би било мошне неправедно ако во 
оваа пригода не одбележиме дека помладата ќерка на Петре и неговата сопруга 
Афродита  Наковски, Татјана Пелинванова, следејќи ги трагите на својот татко, во 
2014 година на УКИМ успешно ја одбрани својата  магистерска теза, „Литературата 
на фактот во романите на Петре Наковски“.

Петре Наковски-успешен преведувач
Особена тежина и историско книжевно значење имаат преводите на Наковски 

од македонски на полски и од полски на македонски јазик. Ќе останат забележани 
неговите преводи на полски јазик, на поезијата на Блаже Конески, Славко 
Јаневски, Ацо Шопов, Матеја Матевски, Анте Поповски, Гане Тодоровски, Јован 
Павловски,Трајан Петровски и на други, современи македонски автори. Уште во 
далечната 1974 година, во Краков, Полска , според изборот на Наковски е објавена 
антологија на современата македонска поезија на полски јазик под наслов „Песни 
од Охрид“. Подоцна на полски јазик се објавени и неговите избори на поезијата на 
Блаже Конески, Матеја Матевски, Анте Поповски и Петре Бакевски под заеднички 
наслов „Црвени гроздови“, како и песни од македонските автори Раде Силјан  
„Траги во времето“ и „Прагот на минатото“ од Трајан Петровски. Со посредство 
на Наковски е воспоставена и соработка меѓу македонските и полските тетри, а 
во 1973 година во театорот во полскиот град Катовице е изведена претставата на 
драмата „Црнила“ од македонскиот писател и драматург Коле Чашуле, исто така 
во превод на Петре Наковски.   

Тој истовремено е и најплодниот македонски преведувач на дела од полската 
литература на македонски јазик. Во овој превадувачки  опус на Наковски 
влегуваат околу 40 дела од класичната и современата полска книжевност. Меѓу 
нив се и преводите на великаните на полската литерутара, Мицкјевич, Сјенкјевич, 
Домбровска,  потоа на авторите Прус, Жеромски, Рејмонт, Гомбрович, Шимборска,  
како и на Папата Војтила (Јован Павле Втори). Особено заслужува внимание 
преводот на Наковски на изборот од  творештвото на добитникот на наградата 
Златен венец, на Струшките вечери на поезијата,  полскиот поет Тадеуш Ружевич.

Петре Наковски е добитник на голем број книжевни и преведувачки  награди, 
како во Македонија, но особено во Полска. Во Македонија е добитник на наградите 
„Златно перо“ и „Кирил Пејчиновиќ“, но наградите и одликувањата добиени во 
Полска се далеку побројни. Овде на дело како да се потврдува прокобата дека 
„Никој не е пророк во сопственото село“, така што Петрета Наковски остануваат 
да го крепат поголемиот број значајни полски награди и одличја, какви што 
се  Златниот медал за заслуги за полската култура, Почесното одликување на 
Здружението на  полските автори „ЗАИКАС“ и уште многу други.

(Продолжува во следниот број)



Дипломатски летопис

75

ДУШАН ПОПОВСКИ: ДИПЛОМАТ, ПОЛИТИЧАР И ДРЖАВНИК 

Како истакнат член на повоената генерација млади македонски општествени 
работници, а потоа и дипломати и политичари Душан Поповски преку своето 
дејствување остави значаен печат и придонес во изградбата и трансформацијата на 
нашето општество. 

Од неговата богата дипломатска активност секако треба да се издвојат  неколку 
моменти.  За време на неговиот мандат како амбасадор и постојан делегат на СФРЈ 
при УНЕСКО (1968-1973) е издадена првата Антологија на македонската поезија на 
француски јазик. Како  амбасадор на СФРЈ во Француската Република (1979-1984) на 
негово инсистирање е потпишан на македонски јазик (како еден од трите официјални 
јазици на СФРЈ) билатерален документ за соработка во областа на културата и науката, 
што претставува и прв билатерален договор во 
нашата историја потпишан на македонски јазик 
со Франција. Додека ја вршеше функцијата 
претседател на Собранието на Град Скопје 
(1984-1986) е донесен Просторниот план на 
Град Скопје, прв клучен документ од ваков 
вид во Републиката и се усвоени Измените и 
дополнувањата на Основниот урбанистички 
план на Скопје. Амандманите на Устaвот на 
СФРЈ со кои на 29 ноември 1988 година во 
Југославија беа воведени пазарната економија 
и мултипартиска политичка демократија ги 
потпиша Душан Поповски како претседател на 
Сојузното собрание (1988-1989). 

*     *     *
Душан Поповски е роден на 5 март 1930 година во селото Мренога, Демирхисарско. 

Основно училиште следел во родното место, а гимназија во Битола. Завршил Висока 
школа за надворешна трговија во Белград и дипломирал на Економскиот факултет 
во Скопје. 

Најпрво работел во Министерството за увоз и извоз на Народна Република 
Македонија, а потоа во Трговската комора на Југославија и во Рударскиот басен за 
хром – Радуша.

Извесно време работел во Државниот секретаријат за внатрешни работи на 
Народна Република Македонија, а потоа интензивно е ангажиран во политичкиот 
живот на Републиката, првенствено во младинското движење. Особено се посветил 
на уредувачката активност во весникот “Млад Борец”, како негов одговорен уредник.

Од 1961 до 1963 година, бил републички секретар за култура во Владата на 

МАКЕДОНСКА ДИПЛОМАТСКА ГАЛЕРИЈА

Социјалистичка Република Македонија. Како помошник на Сојузниот секретар за 
образование и култура од 1963 до 1965 година ги извршувал и функциите претседател 
на Комисијата за соработка со Фордовата фондација и раководител на југословенкиот 
дел на Комисијата за соработка со Фулбрајтовата програма за Југославија, со што 
отпочнува  неговиот ангажман на планот на меѓународните односи и дипломатијата.

Во 1968 година е именуван за амбасадор и постојан делегат на СФРЈ при УНЕСКО 
во Париз, а во текот на  мандатот до 1973 година бил избран за член на Управниот 
одбор на Меѓународното биро за образование (BIE) со седиште во Женева, член 
на бирото на “Групата 77” во УНЕСКО, како и член на Комисијата за спасување на 
градбите и спомениците во долината на реката Нил во Нубија, Египет. 

Од 1973 до 1979 е член на највисоките органи на Сојузот на комунистите на 
Македонија и е главен и одговорен уредник на списанието „Погледи”.

Во истиов период ги извршува и следните функции: претседател на Југословенската 
комисија за соработка со УНЕСКО, член на Управниот одбор на УНЕСКО за 
унапредување на културата, претседател на Советот на манифестацијата “Десет дена 

на Крушевската Република” и  главен редактор 
во редакцијата на “Зборникот документи за 
македонската нација”

Од 1989 до 1991 година е шеф на Делегацијата 
на Собранието на СФРЈ во Парламентарното 
собрание на Советот на Европа со седиште во 
Стразбур.

 Душан Поповски учествувал на јавни 
настапи на југословенски, македонски и 
француски медиуми и е автор на голем број 
публикации, од кои би ги издвоиле: Проблемите 
на финансирање на образованието и наставата 
(1967), Реформа на високото образование 
(1974), Придонесот на националните етнички 
и лингвистички малцинства во европската 
културна соработка (1976), Меѓународното 
работничко движење и мкедонското прашање 

(1979), Илинденската револуција и Крушевската република во борбата на македонскиот 
народ за национално и со ци јално ослободување (1978), Некои документи на Бугарската 
комунистичка партија за македонското национално прашање (1979), Британската 
дипломатија и АСНОМ (1987).

Душан Поповски е одликуван со највисоки југословенски одликувања, како и со 
францускиот орден Голем офицер на Националниот ред за заслуга (Grand Officier 
de l’Ordre National du Mérite), доделен од претседателот на Француската Република, 
Франсоа Митеран.

Почина во Скопје на 17 февруари 1998 година  во текот на телевизиска дебата во 
живо, насловена “Што после УНПРЕДЕП?”

МИОМИР РИСТОВСКИ (1947 – 2023)  
ЕДЕН ОД ДОАЈЕНИТЕ НА МАКЕДОНСКАТА ДИПЛОМАТИЈА

СЕЌАВАЊА

Тешка и болна е загубата на близок и драг човек и пријател,  каков што за 
многумина од нас беше нашиот неодамна починат колега и другар, пензионираниот 
дипломат од кариера во македонското МНР, Миомир Ристовски.Тој беше еден од 
малкумината доајени на македонската дипломатија, од нејзините почетоци во 1969 
година. Целиот свој работен век Ристовски го помина во поранешната југословенска, 
односно во македонската дипломатија, по скалилото на целокупната современа 
дипломатска хиерархија на должности, звања и функции. 

Дипломираниот политиколог Ристов-
ски (роден во Скопје во 1947 година) во 1972 
година станува приправник во Републичкиот 
секретаријат за меѓународни односи, за 
да напредува сѐ до државен советник во 
Министерството за надворешни работи на 
Република Македонија. Од првиот ангажман во 
странство во Конзулатот на СФРЈ во Бенгази, 
Либија, преку македонската Амбасада во 
Рим, Италија, до своето пензионирање во 
2011 година, Ристовски ја извршуваше и 
функцијата  ополномоштен министер советник 
во Амбасадата на Република Македонија 
во Подгорица, Црна Гора. Тој творечки 
учествуваше во изготвување на документи за 
пласирање и одбрана на интересите на земјата 
на бројни македонски државни делегации и 
меѓународни комисии (во УНПРЕДЕП, ОБСЕ, 
НАТО, „Бадинтерова комисија“ на ЕЕЗ).

Ова е мошне значен семент од активностите и придонесот на нашиот драг колега 
и пријател Миомир Ристовски во неговата високопрофесионална и самопрегорна 
дипломатска активност, кои тој достојно и чесно ги исполнуваше.

Му благодариме и секогаш ќе се сеќаваме на него. Нека почива во мир.

ПЕТКО СТЕФАНОВСКИ (1940-2023) 
ДИПЛОМАТСКА КАРИЕРА ВО ГЕРМАНИЈА 
ПРЕД И ПО ОБЕДИНУВАЊЕТО

Дипломатскиот занает главно подразбира обработка на спектар на теми од 
интерес за државата и нивно проучување во согласност со условите во различни 
држави. Меѓутоа, многу поретко се среќаваме со колеги кои речиси исцело својот 
работен век го поминале со ангажман во една област и неа детално ја анализирале и 
применувале во дипломатската пракса. Секогаш е задоволство кога во службата ќе се 
наиде на привилегијата да се соработува со колега како што беше Петко Стефановски 
кој беше специјалист за економската размена со Германија.

Се простуваме од Петко Стефановски, еден од основачите на Дипломатскиот клуб 
- Скопје, кој бележи исклучителен дипломатски ангажман со Германија. Во текот на 
својот работен век во дипломатијата, тој ја имаше можноста да биде сведок, но и 
непосреден учесник на две од најзначајните политички трансформации во Европа по 
Втората светска војна, раздружувањето на поранешната југословенска федерација и  
обединувањето на поделената Германија. 

Кус период по дипломирањето на Економскиот 
факултет во Скопје во 1964 година  беше работно 
ангажиран на позиции за трговски зделки поврзани 
со двете Германии. Со влегувањето во дипломатска 
служба во 1972 година еден мандат, како втор секретар 
во Амбасадата на СФРЈ во Хаг, активно работеше 
на токму на полето на стопанската размена. Потоа, 
покривајќи ги и политичките и стопанските односи 
со Германија службуваше во амбасадите во Бон и 
во Берлин, најнапред во Германската Демократска 
Република и потоа во главниот град на обединета 
Германија, како дипломат на двете држави: на 
поранешна СФРЈ и на Република Македонија. Мал 
отклон од стопанските теми е поставувањето за 
генерален конзул во Франкфурт (1990-1992), за 
веднаш по повикот на Владата на Република Македонија меѓу првите да се стави 
на располагање на дипломатската служба на независна и суверена Република 
Македонија.

Во периодите помеѓу два мандата активно беше вклучен во Извршниот совет и 
во Републичкиот комитет за економски односи со странство, а во еден период (1984-
1988) беше и помошник на претседателот на Комитетот. 

Почивај во мир драг колега!

Из да вач ката куќа „Антолог“ од Скопје го објави 
новиот ро ман на Константин Дораковски „Белешки 
од далечниот север“.

Романот најнапред не води во историска да-
лечина – времето на градбата на црквата Свети 
Ѓорѓи во Курбиново, која е материјално и духовно 
на следство, и судбината на преспанскиот цар. По-
натаму читателот се вплеткува во критичките 
опсервации од белешките на Кон-Ти, кој последните 

години од животот ги минува во канадскиот далечен север и во неговите сеќавања 
за актуелните состојби во поранешна СФРЈ и независната 
Ре публика Македонија.

Приказната се заокружува со Кокан, дипломат на 
служба во Канада, кој ги добива белешките на Кон-Ти. 
Заедно со пронајдениот ракопис, посветен на градбата 
на црквата во Курбиново, планира двата документа да 
ги публикува и да ја открие енигмата за наследството на 
царската круна и иднината на современиот етнички и 
државен македонски идентитет.

Искусниот автор и дипломат Константин  се враќа со 
дело што ги скорива духовите на историјата и нема никого 
да го остави рамнодушен.

„БЕЛЕШКИ ОД ДАЛЕЧНИОТ СЕВЕР“ 
ОД КОНСТАНТИН ДОРАКОВСКИ

Тони  ДИМКОВ, уредник во „Културен печат“
МЕЃУ ДВА БРОЈА

„... Патувањето е почеток, носи и време и невреме, носи ново, видено и невидено, 
а сѐ е исто од век и правек. Ви стинското време е сегашноста, кога нѐ држи мислата, 
кога сме тука во мигот, иако во мисли се патува и низ времето и низ просторот, а патот, 
сепак, е еден, секогаш ист, од исток до запад, од утро до вечер.

Патувањето е нишка со која се сврзува светот, патувај сега со светлоста на денот, 
со тишината на ноќта, со добра мисла што извира од космичката енергија...“

„... Посакував со еден ваков, сѐ уште рационален чекор (барем така ми се чинеше) 
времено да најдам излез некаде далеку за да се обидам да се најдам себеси, да 
осознаам кој сум и што сум, и да почувствувам слобода на битисувањето, без некој 
друг да биде многу засегнат од таквата моја потрага...“

(Од „Белешките...“)

Во очекување да се организира промоција на новата книга на амбасадорот Благој 
Зашов „РОМАНИЈА – МАКЕДОНИЈА, дипломатски разговори, средби и сеќавања (1996-
2002“), Дипломатскиот клуб продолжува со својата практика да најавува издавање 
на книги чиишто автори се членови на Клубот. Овојпат тоа е книга пишувана во 
последните неколку години, а се однесува на неговиот дипломатски ангажман како 
амбасадор на Република Македонија во Романија.

Книгата е обид да се опише еден дел од она што се случуваше во почетната фаза 
од односите на двете земји: воспоставување на дипломатските односи, отворање 
на амбасадите, потпишување на билатералните договори, развој на односите во 
сите сфери на билатералната соработка, посети на високи раководители и други 
содржини од дипломатските односи на двете земји. 

Од страниците на книгата произлегуваат професионалните упатства како е 
да се биде амбасадор во една земја, односно како во неговото дејствување треба 
да се направат сите напори односите меѓу својата земја и земјата домаќин да 
бидат на највисоко ниво. Или, ако тие не се добри, да се направи обид за нивно 
„нормализирање“. Во конкретниот случај, Зашов како прв дипломат во Романија, ја 
имал таа привилегија да службува во една земја со која, како што вели со вообичаен 
дипломатски речник, „Република Македонија имаше, а и сега има, традиционално 
добри односи“. Но тој потенцира дека, од друга страна, на амбасадорите им е задача 
тие односи да добијат и добра правна основа за нивен непречен развој. 

Да се биде амбасадор во една земја, според авторот, е потребно добро да се 
познаваат историјата на земјата во која се работи, да се спознае менталитетот на 
народот на таа земја. Тоа овозможува извештаите што секој дипломат ги праќа во 
своите земји да се базираат врз реални проценки за средината и за динамиката на 
настаните што ги следи. Познавајќи ја историјата на Балканот, во која Романија 
имаше активно учество, и познавајќи ја историјата на својата земја Зашов понудува 
видување дека во Романија се одвиваат речиси исти процеси на демократизација и 
евро-атлантско интегрирање како во Македонија,  се разбира со специфики на кои 
обрнува посебно внимание. Тоа во почетниот период на дипломатските односи 
претставувало добра основа за негово ефикасно постапување во Букурешт.

Книгата која сега се појавува го збогатува пишаното искуство на македонската 
дипломатија кое се пренесува на помладите македонски дипломати. А дипломатијата 
е занает кој, како и секој друг, се учи преку пишаниот збор, а се разбира и со тековната 

НОВА КНИГА ВО ОБЛАСТА НА ДИПЛОМАТИЈАТА 
НА АМБАСАДОРОТ БЛАГОЈ ЗАШОВ

активност во земјите во кои нашите 
дипломати се упатени да извршуваат 
работи од интерес на Македонија.

Со стекнатото искуството од 
користењето на дипломатските 
архиви и овој труд на амбасадорот 
Зашов покажува дека сѐ што ќе 
остане запишано и забележено од 
еден дипломат, упатен на работа 
во некоја конкретна држава, за 
она што се случувало во определен 
период од постоењето на таа држава 
е секогаш интересно да се прочита, 
односно проучи. Тоа нему му ги 
отворило можностите од романските 
дипломатски архиви да открие 
документи за Македонија пишувани 
пред стотина години и дел од нив 
да преведе и објави, а напоменува 
дека дел останува да се допреведат и 
објават. 

Книгата е поделена во два дела. Првиот е историјатот посветен на Романија 
и на македонско-романските односи пред неговото стапување на должност во 
Букурешт. Потоа следуваат текстови за средби, разговори и осврти за состојбите во 
Романија во период на неговата мисија. Во книгата има 32 фотографии од моменти 
специфични за работата на амбасадата, од одделни конференции на кои учествуваа 
вискоки претставници на Македонија, од средби на амбасадорот Зашов со високи 
раководители на Романија, а и од животот и работата во Амбасадата на Македонија 
во Букурешт.

По обемниот текстот поделен по години следуваат прилози и тоа: документи, 
интервјуа, соопштенија и изјави за медиумите, говори и обраќања и исечоци од написи 
во весници. На крајот е поместен посебен дел посветен на содржини поврзани со 
активноста на амбасадорот, потоа преглед на настани, средби и разговори, упатени 
писма и други документи за односите на Република Македонија и Романија од 1991 до 
2002 година.

Во книгата има и резимеа на англиски, француски и романски јазик

На 8 ноември 2023 година во Ликовниот салон во Велес беше промовирана 
монографијата „100 години Велес - историја на поштенски картички“. Автори на 

ова историско - 
филателистичко 
дело, кое во ваков 
вид за прв пат 
се објавува во 
РС Македонија, 
се членот на 
Дипломатскиот 
клуб Виктор Габер 
и колекционерот 
Зоран Стрезоски. 
Во монографијата 
се прикажани 
450 поштенски 
картички – 
разгледници со 
кои хронолошки 

се презентираат историските збиднувања во Велес и неговиот развој во период од 
над 100 години.

Првата поштенска картичка од Велес, што е прикажана и во монографијата, 
датира од 1899 година. Неа ја издал колекционерот, велешанецот Теодор Христов на 
24 март 1899 година и ја испратил за Венеција. Мотивот на фотографијата е Стариот 
мост над реката Вардар.

Промотор на монографијата 
беше истакнатиот македонски 
писател, проф. д-р Васил 
Тоциновски, кој укажа дека 
монографијата е ретка и вредносна 
книга во македонската продукција 
и ретка публикација од ваков вид 
во светот.

Промоцијата беше одржана 
во рамките на програмата за 
одбележување на 9- ти ноември, 
Денот на ослободување на Велес и 
Денот на Општина Велес.

ПРОМОВИРАНА МОНОГРАФИЈА ЗА ВЕЛЕС
ОД ВИКТОР ГАБЕР И ЗОРАН СТРЕЗОСКИ

